
Облысқа жұмыс сапарымен кел
ген «Нұр Отан» партиясы Тө ра   ға
сының бірінші орынбасары Мәулен 
Әшімбаев партияның жергілікті 
активімен кездесті. Оған партияның 
облыстық филиал төрағасы, об
лыс әкімі Қырымбек Көшербаев 
қатысты. 

Жиында өңір басшысы Елбасы 
Жолдауының қазақстандықтардың 
әлауқатын арттырудағы маңыз
дылығын, оны жүзеге асырудағы 
жетекші саяси ұйымның ролін ерек
ше атап өтті. 

– «Нұр Отан» партиясы – қоғамның 
бас ты қозғаушы күштерінің бірі және 
Мемлекет басшысының сенімді саяси 
тірегі. Бүгінде партия Жолдаудан туын
даған міндеттердің мәнмаңызын халыққа 
түсіндіру, оны жүзеге асырудың тиімді 
тетіктерін талқылау, Жолдаудың жүзеге 
асырылуына жүйелі түрде қоғамдық 
бақылау жүргізуді қолға алды, – деді об
лыс әкімі. 

Мәні зор, мағынасы терең саяси құ жат
та көрсетілген бастамалардың орын далуы 
жетекші ұйымның тұрақты бақылауында 
болады. Партия төрағасының бірінші 
орынбасары Жолдауда қоғамда талқы
ланып жүрген ең өзекті әлеуметтік мәсе
лелер қамтылғанын жеткізді. Оның ішінде 
халықтың әлауқатын, тұрмысжағдайын 
және баспанаға қолжетімділікті артты
ру, тұрғын үй коммуналдық шаруа шы
лығында қордаланған түйт кілдерді шешу, 
тарифтерді шектеу, жолдарды жөндеу, 
қоғамдық қауіпсіздікті сақтау сияқты 
мәселелер көтерілді. 

– Президент ұсыныстарын бір рет
тік емес, жүйелі сипатқа ие деуге то
лық негіз бар. Мысалы, ең төменгі 
жалақыны 1,5 есеге көбейту әртүрлі са
лада жұмыс істейтін 1 миллион 300 мың 

қазақстандықтың тұрмыс деңгейіне оң 
әсерін тигізетіні түсінікті. Игі шараның 
шапағатын бюджеттік мекемелерде 
жұмыс істейтін 275 мың қызметкер көре
ді. Бұл, ең алдымен, білім және медици
на қызметкерлеріне қатысты. Сонымен 
қатар, Жолдауда алдағы бес жылда білім, 
ғылым, денсаулық сақтау салалары
на барлық көзден жұмсалатын қаражат 
көлемін жалпы ішкі өнімнің 10 процентіне 
дейін жеткізу көзделген. Аталған шара
лар халықтың әлеуметтік жағдайын одан 

әрі жақсартуға ықпал етері сөзсіз, – деді 
М.Әшімбаев. 

Мәртебелі мейман аймақта жүзеге 
асырылып жатқан көптеген жобаны, 
әсіресе, қызылордалықтарға бастапқы 
төлемсіз бас паналы болуға мүмкіндік 
беретін өңірлік «Орда» бағдарламасын, 
цифрлық технологияны қарқынды дамы
ту бағытындағы шараларды оң бағалады. 
Облыс тәжірибесін өзге өңірлерге үлгі 
ретінде ұсынды. 

Актив жиынында бірқатар сала 

өкілдері Жолдаудағы басым бағыттар 
жөнінде айтып, оларды жүзеге асыруға 
ынта білдірді. Қорқыт ата атындағы 
Қызылорда мемлекеттік университетінің 
ректоры, профессор Қылышбай Бисенов 
Елбасының білім саласының деңгейін, 
ұстаздар мәртебесін көтеру туралы баста
масын қолдай келе, жаңа сападағы адам 
капиталының негізі – білім мен ғылымда, 
саналы да өнегелі ұрпақ тәрбиелеуде 
екенін жеткізді. 

Газетіміздің өткен санында 
хабарлағанымыздай, ҚР Премьер
министрінің бірінші орынбасары 
Асқар Мамин жұмыс сапарымен 
«Байқоңыр» кешенінде болды.

Жұмыс сапарында Асқар 
Ұзақбайұлы ғарыштық 
қызмет жөніндегі «Роскосмос» 
мемлекеттік корпорациясының 
Бас директоры Д.О.Рогозинмен 
кездесті.

Кездесуге облыс әкімі 
Қ.Көшербаев, ҚР Қорғаныс және 
аэроғарыш өнеркәсібі министрі 
Б.Атамқұлов, республикалық 
қаржы, энергетика, білім және 
ғылым вицеминистрлері, 
құрылыс және тұрғын үй –
коммуналдық шаруашылығы 
комитетінің төрағасы және 
бірқатар орталық мемлекеттік 
орган жетекшілері қатысты. 

Кездесуде «Байқоңыр» кешенін 
дамытудың мәселелері талқыланып, бұл 
туралы биылғы жылдың 9 қарашасында  
Петропавл қаласында өткізілетін аймақ
аралық ынтымақтастық форумында 
Қазақстан және Ресей мемлекеті басшы
ларына хабарланатыны айтылды. 

Сондайақ, «Бәйтерек» жобасының 
жү зеге асырылу барысы, Байқоңыр 
қала  сын дамытудың бірқатар мәселелері 
пысықталып, «Гагарин стартын» жетіл
дірудің бірлескен жобасы бойынша Ре
сей, Қазақстан және Біріккен Араб Эми
раты үш жақты жұмыс тобының есебі 
тыңдалды. 

ҚР Премьерминистрінің бірінші 
орынбасары Байқоңыр қаласындағы бір
қатар нысанда болды.

Құрылыс алаңында А.Мамин «Нұр
лы жер» бағдарламасы бойынша тұрғын 
үй құрылысының барысымен танысты. 
Тұрғын үй құрылысын жыл соңында 
аяқтау жоспарланған, осыған байланы
сты Асқар Ұзақбайұлы келер жылы да 
арендалық құрылысты жалғастыруды, 
тұрғындардың «72025» бағдарламасы 
бойынша коммерциялық тұрғын үй
лер алуына жағдай жасау қажеттігін 
жеткізді. 

№277 орта мектепте болғанда 
білім сапасын түбегейлі жақсартуды 
қамтамасыз ету үшін Қазақстан аза
маттарының балаларын Қазақстан 
стан дарттары бойынша оқыту мен 
тәрбиелеуді ұйымдастыру керектігін 
атап өтті. Сонымен бірге «Мұғалім 
мәр тебесі туралы» Заң жобасын дайын
дау барысында мектеп мұғалімдерінің, 
сондайақ Байқоңыр қаласы балабақша 
тәрбиешілерінің жалақы төлеу жүйесін 
жетілдіру ерекшеліктерін ескеру 
қажеттігі сөз болды.

Ал қонақ үй ғимаратымен танысу ба
рысында туризм инфрақұрылымын да
мыту үшін инвесторларды тарту аталған 
қонақ үй базасында жоғары деңгейдегі 
отельдерді ұйымдастыруға ықпал етеді. 

ҚР Премьерминистрінің бірінші 

орынбасары нысандарды аралау 
қорытындысы бойынша «Байқоңыр» 
кешенін дамыту мәселелері Мемлекет 
басшысының тұрақты бақылауында 
тұрғанын атап өтіп, Елбасының әрбір 
қала өзінің тұрақты экономикалық өсу 
моделіне сүйене отырып дамуы керек 
деген тапсырмасы Байқоңыр қаласына 
да толық қатысты екенін жеткізді. 

Ж.ӘБІШЕВ.

СБ Ержан ҚОЖАС.
ҚызылордаСексеуілҚарақұмҚызылорда

Baspasóz – 2019

Газетке жарты жылға 
жазылу бағасы:

Мекемелер үшін – 4000 теңге
Жекелер үшін  – 3000 теңге

Елбасы бастамасымен салынған «СексеуілЖезқазған» 
теміржолы айдынды Арал өңірінің тіршілігіне жан бітірді. 
Жаңа бағыт бойынан бірнеше станса мен бекет бой көтерді.  
Жоба аясында аудандағы іргелі елді мекен – Сексеуіл тораптық 
с  тансаға айналып, мұнда жаңа ғимараттар салынды.  Маң дала
ны түлеткен теміржол Қарақұм ауылына да көп өзгеріс әкелді. 
Бұрын малды ауыл саналатын Қарақұмнан жаңа мамандықты 
игерген жастар шыға бастады. Жаңарған ел тұрмысын көзбен 
көрмекке Аралға аттандық...

Sapar

БАЙҚОҢЫРДЫ 
ДАМЫТУ 
БАСЫМДЫҚТАРЫ

8 «

ЖОЛДАУ және ЖЕТЕКШІ ПАРТИЯ

Prezıdent

БІРҚАТАР ТАПСЫРМА БЕРДІ
Мемлекет басшысы  «Назарбаев 

Университеті» дербес білім беру меке
месінің президенті Шигео Катсумен 
кездесті.

Кездесуге Президент Әкімшілігінің 
Басшысы Ә.Исекешев, Денсаулық сақ
тау министрі Е.Біртанов, «University 
Medical Center» корпоративтік қоры 
басқармасының төрағасы Ж.Жұмаділов 
қатысты.

Елбасыға «Қазақстандықтардың әл
ауқатының өсуі: табыс пен тұрмыс са
пасын арттыру» атты биылғы Жолдауда 
айтылған Астанадағы Ұлттық ғылыми 
онкологиялық орталық құрылысының 
тұжырымдамасы ұсынылды.

Денсаулық сақтау министрінің мәлі
меті бойынша, бұл орталықтың құры лыс 
жұмыстары биыл басталады. Жаңа меди
цина мекемесінде қатерлі ісік ауруларына 

диагностика жасап, емдеу үшін озық тех
нология, соның ішінде лазерлік, сәулелік, 
жасушалыиммунді терапия және өзге де 
заманауи әдістер қолданылатын болады.

Сонымен қатар, Мемлекет басшысы
на Жолдаудағы жекелеген бағыттарды 
іске асыруға қатысты Назарбаев Универ
ситетінің қазіргі жұмыстары жөнінде 
баян далды.

Ш.Катсу Қазақстан Президентіне 
Инно  вациялық кластердің жұмыс жос
пары мен университеттің ғылымизерт 
ханалық кешенінің іске қосылуы жөнін
де мәлімдеп, Назарбаев зияткерлік 
мек  тептерін дамытудың бірқатар мәсе ле
лерін атап өтті.

Кездесу қорытындысы бойынша 
Нұрсұлтан Назарбаев бірқатар нақты тап
сырма берді.

Aktıv

ШАЛҒАЙДАҒЫ 
АУЫЛДЫҢ ШАРУАСЫН 
ТҮЛЕТКЕН 
ШОЙЫН ЖОЛ

Бір жылға жазылу бағасы:  
Мекемелер үшін – 8000 теңге

Жекелер үшін  – 6000 теңге

«Qalqan – 2018»

Мөлдір ҚАЛЫМБЕТ.СБ

Сапар барысында Мәулен Әшім
баев алдымен Сырдария өзенінің сол 
жағалауындағы құрылыс барысын қа
дағалап, салынып жатқан көпқабатты 
тұрғын үйлерді көрді. Өңірдегі «720
25» бағдарламасының іске асырылу ба
рысымен танысып, құрылысшылармен, 
екінші дәре жедегі банк өкілдерімен 
кездесіп, мемлекеттік бағдарламаны 
іске асыру кезінде туындаған 
мәселелердің мәнжайын білді. 

Облыста халық санының өсуіне 
бай ланысты тұрғын үй маңызды мәсе
лелердің қатарында. Қазірдің өзінде 
27 мыңнан астам адам үй кезегінде 
тұр. Бүгінде аталған мәселені шешу 
үшін 1532 гектар аумаққа жаңа аудан 
салынуда. Аймақта «Орда» тұрғын үй 
құрылысының «Жол картасы» қолға 
алынып, алғашқы салымсызақ несие ге 
тұрғын үй сатып алуға жол ашылды. 

Кездесуде Мәулен Сағатханұлы 
жаңа қаладағы үйлердің шаршы 
метріне қойылған 120 мың теңге ре
спублика бойынша ең төменгі баға 
екеніне тоқталды. Сондайақ, «720
25» бағдарламасы аясында алғашқы 
жарнаның кейбір азаматтар үшін 
қиындық тудыратынын атап, жауапты 
органдар жеңілдіктер ұсынудың тиімді 
жолын қарастырып жатқанын жеткізді. 

Мұнан кейін Қызылорда қаласының 
200 жылдық мерейтойы аясында  сол 
жағалауда ашылған ең алғашқы ғимарат 
– «Қызылорда қаласы тарихы» музейі 

мен «Рухани жаңғыру» орталығын 
аралап көрді. Орталықтың жұмысқа 
ыңғайлы кабинеттері мен мәжіліс залын 
тамашалап, музей экспозициясымен та
нысты. Мұнда «Ақмешіт» бекінісінің 
салынуынан бастап «Алаш» партия
сының құрылуы, Қызылорданың астана 
болуы туралы деректер мен тәуелсіздік 
жылдарындағы тарихи оқиғаларды 
айғақтайтын құнды құжаттар сақталған. 

Сапар №3 ақпараттықтехно логия
лар мектеплицейінде жалғасты. Мұнда 
STEM жүйесі бойынша балаларды 
бағдарламалау мен робот техникасының 
негіздері бойынша оқыту мақсатында 
ІТ сыныптар ашылған. 

Биыл облыста 13 ІТсынып ашыл
са, олардың қатарын 2019 жылы – 20, 
2020 жылы – 22 ІТсыныпқа арттыру 
жоспарланған. Бүгінде аймақта «3 Д 
– модельдеу», «Цифрлық білім беру 
зертханасы» кабинеттері, 122 мектепте 
робототехника кабинеті құрылған. 

Мемлекет басшысы Жолдау
да жергілікті атқарушы органдарға 
мек тептердегі спорт құралжаб дық
тарын тиімді пайдаланып, аулалар 
мен саябақтарды дене шы нықтырумен 
шұғылдануға ыңғайлы етіп қайта 
жабдықтауды тапсырды. Аталған мек
теплицейде де де меушілер қолдауымен 
спорт алаңы жаңартылыпты, енді бұл 
жерде оқу шылар ғана емес, жақын 
маңдағы тұр ғындар да спортпен айна
лыса алады. 

Мәулен Әшімбаев сонымен қатар, 
Әбділдә Тәжібаев атындағы облыстық 
әмбебап ғылыми кітапханасындағы 
коворкингорталықтың жұмысымен 
танысты. Соңғы уақытта жастардың 
кітапханаға жиі бас сұқпайтыны белгілі 
жағдай. Сондықтан дәстүрлі кітапхана 

жұмысын жаңғырту, жастардың пай
далы ақпарат алмасатын орнына ай
налдыру өте маңызды мәселе. Қазір 
кітапханада booккафе, коворкинг, 
«Шаңырақ» интеллектуалды орталығы, 
жазушы Қалтай Мұхамеджановтың 
жеке кітапханасы, ақын Әбділдә 
Тәжібаевтың мұражайы, партиялық 
жоба аясында 40 маман дайындалып 
жатқан ІТпарк бар. 

Бүгінде кітапханада жастар 
арасындағы сауалнама бойынша, сұ
ранысқа ие 100 кітап іріктелген. 
Олардың басым көпшілігі кәсіпкерлік 
саласындағы мотивациялық кітаптар. 
Ал коворкинг орталықта «Жас Отан» 
жастар қанатының ұйымдастырумен 
аптаның әр күнінде жастарға арналған 
8 жоба жүзеге асуда.

– Еліміз бойынша 4000нан аса 
кітапхана бар. Бүгінде 11 кітап
хананың  ғана жұмысы жаң ғыртылып, 
жаңа деңгейге көшті. Сондықтан 
аудан, ауылдардағы кітапхана ісін 
жетілдіруді қолға алу керек. Біз жа
стар арқылы болашағымыздың қандай 
екенін бағамдаймыз. Сондықтан тіл 
үйреніңіздер, жаңа заманға сай білім 
алуға ұмтылыңыздар. Білімді тек 
кітаптан алуға болады, білімді болудың 
одан басқа жолы жоқ, – деді партия 
Төрағасының бірінші орынбасары жас
тармен кездесуінде.

Партия төрағасының бірінші орын
басары «Нұр Отанның» еліміздегі 
жетекші саяси күш ретінде алдағы 
уақытта Жолдауды жүзеге асыруға 
басымдық беретінін жеткізді.

– Мемлекет басшысының «Қазақ
стандықтардың әлауқатының өсуі: 
табыс пен тұрмыс сапасын арттыру» 
атты Жолдауы әрбір азаматтың өмір 
сапасын арттыруға бағытталып отыр. 
Жолдаудың талаптарын орындау – 
баршамыздың міндетіміз. Бұл Жолдау 
– болашаққа, «Қазақстан 2050» страте
гиясы мақсаттарына бастайтын сенімді 
көпір болмақ. Президент осы мақсатқа 
жетуде бүкіл қоғамның бірлігі мен 
ынтымағы керек екендігін де баса айт
ты. Бұл істе бекем бірлігіміз бен тату 
тірлігімізді көрсете алсақ, еліміздің 
болашағы жарқын, келешегі кемел 
болары сөзсіз. Партия Жолдаудың 
мәні мен маңызын халыққа кеңінен 
түсіндіріп, жүзеге асырылуына жүйелі 
түрде қоғамдық бақылау жүргізеді. 
Қажет болса олқылықтарды жергілікті 

атқарушы органдар мен Үкіметтің ал
дына мәселе етіп қойып, оның әрі қарай 
сапалы және уақытылы орындалуын 
талап ету, тиімді жолдарын көрсету, 
барлық істе табандылық таныту да 
партияның міндеті болып саналады, – 
деді Мәулен Әшімбаев.

Партия төрағасының бірінші орын
басары өз сөзінде Қызылорда облы
сында Елбасы Жолдауын іске асыруда 
нәтижелі жұмыс жүргізіліп жатқанына 
да назар аударды. Атап айтқанда, 
Қызылорда облысында «Орда» тұрғын 
үй құрылысының «Жол картасы» қолға 
алынып, алғашқы салымсызақ неси
еге тұрғын үй сатып алуға жол ашыл
ды. Осылайша, өңірде Президенттің 
Жолдауда айтқан баспанаға мұқтаж 
жандарға нақты көмек көрсету туралы 
тапсырмасы орындалуда.

Елбасының цифрландыру, ша
ғын және орта бизнеске қолдау 
ісін жүзеге асыруда да облыстың 
озық тәжірибесін атап өткен жөн. 
Аймақта құрылған коммерциялық 

мақсаттағы жер телімдері туралы ақ
параттың ашықтығын қамтамасыз 
ететін «Геоақпараттық онлайн қызмет 
көрсететін жүйе» өзге өңірлерге үлгі 
болатын бастама. 

Жиында Сырдария ауданының әкімі 
Ғ.Қазантаев Жолдау елдің әлеуметтік
экономикалық өркендеуіне тың серпін 
бергенін айтты. 

– Мемлекет басшысы Жолдауда 
бизнесті өркендетудің маңыздылығын 
ерекше атап өтіп, қазақстандықтардың 
басым бөлігін табыспен қамтамасыз 
етуде оның тиімділігінің зор екенін 
айтты. Сырдария ауданында да жоспар
лы жұмыстар жоғары деңгейде жүзеге 
асуда. Елбасы айқындап берген баста
малар ауданымызда сапалы, уақытылы 
іске асырылатын болады, – деді аудан 
басшысы. 

Кездесуде әр саланың өкілдері 
Жолдауға қатысты пікірлерін білдірді. 
Олардың қатарында аудандық арда
герлер кеңесінің төрағасы Х.Әбенов өз 
пікірін білдірсе, «Шағанжер» ЖШС 
директоры, аудандық мәслихат депута
ты Б.Қадіров кәсіпкерлікті дамытудың 
мүмкіндіктеріне тоқталды. Ал, білім 
саласының ардагері Ұ.Жаналиева мек
тепке атаана комитетінің керек екенін 
жеткізсе, жас маман ағылшын тілінің 
мұғалімі А.Жәкиева ауылдық жерлерде 
ағылшын тілі курсын күшейту туралы 
ойларымен бөлісті.

«Сыр бойының»
тілшілер тобы.

Рәсімге облыс әкімі Қырымбек Көшербаев қатысып, 
суретшіні шығармашылығындағы айрықша белесімен 
құттықтады.

– Сыр топырағы қазақ бейнелеу өнеріне ұлт 
театрының алғашқы сахна көркемдеушісі, халық шебері 
Ләтипа Қожықовадан бастап, ағайынды Қожахмет және 
Құлахмет Қожықовтар, Сахи Романов, Салихиддин Айт
баев сынды қайталанбас өрнек қалдырған тұлғаларды 
сыйлады. Көркемсурет – өнер атаулының ішіндегі 
өміршеңі, суретші тарихтың бір сәтін ұзақ уақытқа 
тоқтатқан шебер. Ал Аманкелді Кененбаев – Сыр бойы 
бейнелеу өнерін биікке көтерген тұлға, – деді аймақ бас
шысы. 

Облыс әкімі суретшіні облыстың Құрмет грамотасы
мен және Қызылорда қаласының 200 жылдығы мерекелік 
медалімен марапаттады. 

Кезінде суретшілердің алғашқы республикалық 

көрмесі Сыр жерінен бастау алған. Сол үрдісті 
жалғастырып, Қызылорда қаласының 200 жылдық мерей
тойына арналған суретшілер симпозиумы болды. Жыл 
басында Алматыда Аманкелді Кененбаевтың «Сұлутөбе» 
атты жеке көрмесі өткен еді. Ал кеше ашылған «Сырда
рия» деп аталған көрме мен жарық көрген альбомка
толог суретшінің таным дүниесіне бойлауға мүмкіндік 
береді. 

Салтанатта алматылық өнертанушы Ирина Юфе
рова сан түрлі бояуға сыр берген, туған жерінің 
табиғатын ғажайып туындыға айналдырған суретшінің 
шығармашылығы туралы айтты. 

Одан әрі суретші көрменің ұйымдастырылуы мен 
кітаптың шығуына қолдау көрсеткен азаматтарға алғыс 
білдіріп, туындыларын таныстырды. 

«СБ» руханият.

«Азаматтарға арналған үкімет» 
мемлекеттік корпорациясының облыс 
бойынша филиал директоры Айдын 
Қайруллаев 2019 жылы мемлекеттік 
қызмет түрлерінің 80 процентін элек
тронды форматқа көшіру бағытындағы 
шараларға тоқталды. 

– Мемлекеттік реестрде 746 түрлі 
қызмет бар болса, соның 83 процентін 
біздің корпорация ұсынады. Ал оның 
70 проценттен астамын азаматтар 
үйден шықпай немесе кеңседе отырып
ақ электронды форматта пайдалана ала
ды, – деді ол. 

Жеке кәсіпкер Айгүл Мұханбет
жанова 20182020 жылдардың өңірде 
«Жаппай кәсіпкерлікті қолдау жылы» 
болып жариялануы өзі секілді жаңадан 
кәсіп бастаған жандар үшін тиімді 

екенін тілге тиек етті. 
– Жолдасым екеуміз ақылдаса 

отырып, жуырда шұлық шығаратын 
цех аштық. Алғашында қолымыздан 
келетініне күмән басым болғаны 
рас. Алайда, цех орналасатын жерді 
рәсімдеуге, кадастрлық құнын бөліп 
төлеуге, сертификат алуға жергілікті 
кәсіпкерлер палатасы көмектесті. 
Технологияны Қытайдан алдырдық. 
Цехта қазір 5 адам жұмыс істейді. 
Күніне 350400 жұп шұлық шығарып, 
халыққа 150 теңгеден сатып жатырмыз. 
Сұраныс бар, өтімі жақсы, – деді цех 
құрылтайшысы. 

2019 жылдың елімізде «Жас
тар жылы» болып жариялану
ын сырбойылық жастар мемлекет 
қамқорлығының және бір көрінісі деп 
есептейді. «Жастар жылын» мазмұнды 
әрі тиімді атап өту мақсатында әрбір 

жастың ойын, ұсынысын ескеру міндет. 
Облыстық «Жас Отан» жастар қанаты 
осы орайда көп ұзамай «Jas Otan Orda» 
ресми сайтын іске қоспақ. Онда әрбір 
жас ұсыныс, пікір, идеясын жолдай 
алады. 

– «Open сonsultation» деген жоба
ны да жүзеге асыра бастаймыз. Жоба 
аясында орталық сауда орындарын
да, базарларда жастарға түрлі сала 
өкілдері, басшылары кеңес беріп, 
түрлі деңгейдегі мәслихат депутатта
ры жастарды жеке мәселелері бойын
ша қабылдайды, – деді «Жас Отан» 
жастар қанаты облыстық филиалының 
төрағасы Талғат Тілес. 

Жиын қорытындысында партия 
төрағасының орынбасары Жолдау 
жүктеген жауапкершілікті жұмыла 
жүзеге асыру – әрбір қазақстандықтың 
міндеті екенін атап өтті.

– Ел Президенті – Бас Қолбасшы Нұрсұлтан Әбішұлы 
Назарбаев еліміздің біртұтастығын, халқымыздың 
қауіпсіздігін қамтамасыз етуде, өмір сүру және аса 
маңызды нысандарды күзету мен қорғауда аумақтық 
қорғаныс құрылымдарының орны ерекше екенін әрдайым 
айтып келеді. Қай заманда болмасын атабабамыз өрт пен 
отқа оранып, жанын қиса да арын сатпаған. Ел намысын 

өз тағдырынан жоғары қойып, жауынан тайынбаған, ал
дында басын имеген, дұшпанына тізерлемеген. Ұлы дала 
қыраны іспеттес қазақтың қазіргі ұрпағының да еңсесі 
биік, шекарасы берік болуы үшін аянбауға дайынбыз. 
Бүгінде Жалаңтөс баһадүрдің, Жанқожа мен Бұқарбай 
батырдың ерлігін қайталауға дайын өздеріңіздей 
азаматтардың барына қуанамыз. Осы шара сіздердің 
жауынгерлік деңгейлеріңізді көрсетеді, – деді өңір бас
шысы. 

Қақтығыс аймағының картасы алдын ала дай
ындалыпты. Мұндағы барлық ісқимыл да арнайы 
жоспарланған сценарий бойынша жүзеге асты. Заңсыз 
қаруланған топ халық арасында шу шығарып, түпкі 
ниетін жүзеге асырмаққа асықты. 16 диверсант
тан құрылған жасақ шетелдік қылмыстық топтардың 
қолдауымен екі автокөлікпен  күзет бекетінен өтіп, 
аудан орталығы – Тереңөзек кентіне барды. Алайда, 
олардың айласы іске аспады. «Барыс43» сигналымен  
диверсанттарға қарсы күрес жасағы дер кезінде келіп 
жетті. Екінші бекет жасағы да негізгі ісқимылға көшті. 
Қызылорда қаласынан тікұшақпен келген  взвод оқиға 
орнындағы жұмысшыларды қауіпсіз жерге көшіруге 
көмектесті. Шабуылға қарсы табысты күресті облыстық 
ІІБның жаттықтырылған взводы жүргізді. Нәтижесінде 
қарулы топ қос бүйірден қысылып, қауіптің беті қайтты. 
Осылайша, тактикалық жаттығу барысында тегеурінді 
техника сыналып, сарбаздар содырларға төтеп беруге 
сақадай сай екендіктерін көрсетті. 

Айта кету керек, шараға 300ге жуық адам, 22 бірлік 
арнайы техника қатысты. Қырағылық танытып, берілген 
тапсырманы мүлтіксіз орындағандар аймақ басшысының 
марапатын иеленді.

 
Суретті түсірген

Б.ЕСЖАНОВ.

ЖОЛДАУ ЖӘНЕ
ЖЕТЕКШІ ПАРТИЯ

***

Саяси кеңес отырысында Президент елдегі жетекші 
сая си күшке «Бес әлеуметтік бастаманы» іске асырумен 
қатар, тұрақты қоғамдық бақылау жасауды тапсырған еді. 
Нұротандықтарға «Қазақстандықтардың әл-ауқатының өсуі: 
табыс пен тұрмыс сапасын арттыру» атты жаңа Жолдауға 
қатысты да осындай міндет жүктелген.

Елбасының «Қазақстандықтардың әл-ауқатының өсуі: 
табыс пен тұрмыс сапасын арттыру» атты Жолдауында 
айтылған басымдықтардың маңызын халыққа түсіндіріп, оның 
жүзеге асырылуын қадағалау үшін Сыр өңіріне арнайы кел-
ген «Нұр Отан» партиясы Төрағасының бірінші орынбасары 
Мәулен Әшімбаев Сырдария ауданындағы Шаған ауылының 
тұрғындарымен кездесті. Кездесуде Жолдауда қоғамдағы ең 
өзекті әлеуметтік мәселелер қамтылып, оларды шешу үшін 
нақты шаралар ұсынылғанын айтты.

***

Кеше Көркемсурет галереясында КСРО 
және Қазақстан Суретшілер одағының мүшесі, 
Мәдениет қайраткері Аманкелді Кененбаевтың 
«Сырдария» атты жеке шығармашылық көрмесі 
мен кітабының тұсаукесері өтті.

А.Кененбаевтың туындылары ТМД елдерінің, 
Қазақстан қалаларының көркемсурет галерея-
лары мен музейлерінен, Президент Резиденция-
сынан орын алған. АҚШ, Канада, Португалия, 
Израиль, Норвегия, Германия, тағы басқа елдер 
азаматтарының жеке коллекциясында сақтаулы. 
АҚШ пен Жапониядағы көрмелері талғампаз 
тамашалаушылардың көңілінен шыққан. 
Суретшінің сәулет өнеріне қосқан үлесі елеулі. 
Ол Францияның Ножан Сюр-Марн қаласында 
тұрған қайраткер Мұстафа Шоқайдың, ақын 
Әбділдә Тәжібаевтың мүсіндерін, Жанқожа 
батырдың ескерткішін жасаған. 

МЫҢ ТҮРЛІ БОЯУДЫҢ 
МӘҢГІЛІК ҒҰМЫРЫ

ЖАУЫНГЕР
ЖАТТЫҒУДА 
ШЫҢДАЛАДЫ

Сырдария ауда-
ны, Шаған ауылында 
«Қалқан-2018» тактикалық 
оқу-жаттығуы өтті. 
Маңызды шараға об-
лыс әкімі Қырымбек 
Көшербаев, аудан әкімі 
Ғанибек Казантаев пен 
аумақтық қорғаныс 
және құқық қорғау 
органдарының басшылары 
қатысты. 

– Қырымбек Елеуұлы, бүгінде 
білім саласын, тіпті жүйесін түбегейлі 
өзгерту жөнінде көп айтылып жүр, 
өйткені цифрландырудың дамуы 
жаңа шарттарды ұсынуда. Сіздіңше 
неден бастау қажет?

– Алда озып отыру дағдысында 
жұмыс істеу керек. Білім болашақтың 
экономикасына бейімделгені дұрыс. 
Яғни, біз кадрларымызды қазіргі 
күнгі экономикаға емес, болашақта 
құратын экономикамызға бейімдеп, 
дайындауға тиіспіз. Алға озу үшін біз 
тұрақты негізде және ұзақ мерзімді 
перспективаға жұмыс жүргізуіміз 
қажет.

Бізге керегі – қажет уақытында, 
қажетті орында, қажетті дағдыны 
меңгерген адамдардың табыла білуі. 
Біз кімді қай жылдарға дайындауы
мызды алдын ала есептеуіміз керек. 
Және оларды университеттен емес, 
тіпті мектеп қабырғасынан емес, сонау 
балабақшадан бастап дайындауымыз 
қажет. 

Меніңше, біздегі мектепке дейін
гі дайындық жүйесі толықтай қалып
таспаған. Ал ол білімнің толық құқылы 
деңгейлерінің бірі емес пе? Менің ойым
ша, балаларды осы деңгейде дайындау 
белгілі бір мамандықтарға бағытталып 
жүргізілгені дұрыс. Балалар мектеп
ке келгенде бүгінгі таңда қандай тех
нологиялар бар, оларды қандай жаңа 
мамандықтар күтіп тұрғанын түсініп, 
оқуын сол бағытта жүргізіп, белгілі бір 
пәндерге басымдық берілгені жөн.

– Сонда сіз бала балабақ ша дағы 
кезінен бастап бола шағын анықтауы 
керек деп есеп тейсіз бе? Ал бірақ 
мектеп бітіргенше оның таңдауы та-
лай өзгереді емес пе?

– Оған келісемін. Бірақ біздің 
міндетіміз – ол мектеп бітіргенше 
таңдауын жасап қоюына жағдай туғызу. 

БІЛЕСІЗ БЕ, БІЗ ҮНЕМІ 
БАҚЫЛАЙТЫН МӘСЕЛЕНІҢ БІРІ 
– ОЛ ТҮЛЕКТЕРДІҢ ЖҰМЫСҚА 
ОРНАЛАСУ КӨРСЕТКІШІ. 
СҰРАНЫСҚА ИЕ БОЛУ – ОЛ 
БІЛІМ САПАСЫНЫҢ ӨЛШЕМІ. 
ӘЙТСЕ ДЕ, БІР «БІРАҚ» БАР. ИӘ, 
АДАМНЫҢ ЖҰМЫС ІСТЕГЕНІ 
ЖАҚСЫ, АЛАЙДА ОЛ ҚАЙДА 
ЖҰМЫС ІСТЕП ЖАТЫР ЖӘНЕ ӨЗ 
МАМАНДЫҒЫ БОЙЫНША ЖҰМЫС 
ІСТЕУДЕ МЕ, СОҒАН ҚАРАУ КЕ
РЕК. МОЙЫНДАУ КЕРЕК, БҮГІНДЕ 
БІЗДЕ БІР ҮЙЛЕСІМСІЗДІК 
БАЙҚАЛАДЫ – АДАМДАРДЫ 
БІР МАМАНДЫҚТАРҒА ДАЙ
ЫНДАЙМЫЗ, АЛ ОЛАР БАСҚА 
САЛАДА СҰРАНЫСҚА ИЕ БО
ЛЫП ЖАТАДЫ. ОТАНДЫҚ 
САРАПШЫЛАРДЫҢ БЕРГЕН 
ДЕРЕГІНЕ САЙ БІТІРУШІЛЕРДІҢ 
60% ӨЗ МАМАНДЫҚТАРЫ БОЙЫН
ША ЖҰМЫСҚА ОРНАЛАСПАЙДЫ 
ЕКЕН. НЕГЕ?

Біріншіден, мен жоғарыда ай
тып кеткенімдей, мамандық таңдау 
алдындағы бағытбағдар жоқ. Бүгін
де жасөспірімдердің көбісі қан дай 
ма  мандық алғысы келетіні тура лы 
нақты жауап бере алмайды. Міне, 
сон  дықтан да бакалавриатты бітір
ген  нен кейін балалардың көбінде 
пси  хо логиялық дағдарыс басталады: 
олар атааналарының талабымен не
месе өзге де жағдайлар себебімен өз
дері  нің қалауынан тыс, басқа жаққа 
бағыт ұстағанын түсінеді. Сол себепті 
өзінің мүддесін, өмірлік стратегиясын 
өзгертеді.

Кеңестік кезеңде мектеп оқушылары 
түрлі мамандықтар туралы оқу пәндері 
шеңберінде түсінік алатын. Бірақ одан 
бері жаңа мамандықтар пайда болды, 
және олар туралы мектепте ешқандай 
ақпарат айтылмайды. Меніңше, 
мамандықтар туралы ақпараттарды 

мектепке дейінгі және мектептегі оқу 
бағдарламаларына қосу қажет.  Егер 
бала мектепті бітірерде мамандық 
таңдамаса, онда  оның өзіне де, атаана
сына да және мемлекетке де проблема 
туындайды.

Екіншіден, келешекте экономикада 
қандай мамандықтарға сұраныс туын
дайтыны туралы жоғары оқу орында
рын қажетті ақпараттармен қамтамасыз 
етіп тұратын мемлекеттік жоспарлау 
жүйесі істемейді. Жоғары оқу орында
ры тарапынан еңбек рыногы зерттеуге 
құлық жоқ, яғни, экономиканың бета
лысы ескерілмейді. Ал осы үшін бірінші 
кезекте университет жауапкершілікте 
болуы керек. 

Білімнің тиімділігі деген не? 
Білімнің тиімділігі көп жағдайда эконо
миканың тиімділігі. Маман дардың 
бәсе келестікке қабілетті болуы – ол 
экономиканың және жалпы еліміздің 
бәсекеге қабілеттілігі.

Осыдан екі айдай бұрын, Кәсіп
керлердің «Атамекен» Ұлттық пала
тасы жоғары оқу орындарының оқу 
бағдарламаларына бағалау өткізді. 
Зерттеулер көптеген қажеті жоқ 
пәндерді оқыту студенттердің уақытын 
алатынын көрсетті. 

Оқу бағдарламалары ІТнарығының 
сұраныстарына сай келмеуде.  Бұл 
проблема негізінен мемлекеттік жо
ғары оқу орындарына тән, ол, әрине, 
профессорлықоқытушылық құрамның 
жалақы сының төмен болуына және 
нарықтан мамандарды тартуға мүм
кіндіктің жоқтығына байланысты ту
ындап отыр.

Мұнан бөлек, бір оқытушыға 
оның мамандығына сәйкес келетіні, 
келмейтіні бар оншақты, тіптен одан да 
көп пән бекітіліп беріледі. Одан шығар 
қорытынды, студенттердің білімі де 
соған сай болып шығады. 

Оқу бағдарламаларын өзгерткен 
жөн, оларды уақыт талабына сәй
кестендіру қажет. Яғни, жоғары оқу 
орындарына икемді және бейімделген 
оқу бағдарламаларын жасау керек.

– Қырымбек Елеуұлы, сарапшы-
лар бағалауы бойынша Батыс Еуро-
па елдері  ЖІӨ-ні қалыптастыруда 
адам капиталына – 30%, ал АҚШ 
40%, ТМД елдері бар болғаны  15% 
қана бөледі екен. Осыны түсіндіріп 
өтсеңіз...

– Расында да бүгінде бірінші кезек

ке әлеуметтікэкономикалық даму дың 
сапалылық сипаттамасы шығарылады. 
Экономиканың өсуі неден болып 
отырғаны аса маңызды. 

ЖІӨнің өсуі жоғары техно логиялық 
өндірістер – білім, денсаулық сақтау, 
ғылым және басқа да интеллектуалдық 
қызметтер есебінен болуы керек. 
Нәтижесінде әлеуметтікэкономикалық 
жүйенің тиімділігі ұлғаяды, ең бастысы 
– өмір сүру сапасы артады. 

Сондықтан экономикалық өсім мен 
барлық игіліктердің өсуінің негізі адам, 
оның білімі мен дағдысы болуы қажет. 
Бұл – біз үшін негізгі басымдық! Оның 
дамуына жұмыс істеуіміз қажет!

Біз біліктілігі жоғары мамандарды, 
яғни жоғары жалақы алатын маман
дарды дайындауға бет бұруға тиіспіз. 

Біз халқымыздың кемінде 19 жылдық 
білім деңгейін алатын (балабақша, мек
теп, ЖОО) міндетті қойғанымыз дұрыс.

Мектеп бітіруші түлектердің кем 
де генде 50 процентінің жоғары білім 
алуы біздің міндетіміз болып табыла
ды. 

Білімді адам соңғы жылдары мұнай 
сияқты бағалы ресурсқа айналды. 
Ол  ХХІ ғасырдың екінші жартысын
да елдің тұрмыс деңгейінің өсуінің 
негізгі факторы болып саналады. Бұл 
орайда білім материалдық өндіріс  пен 
негізгі капиталға  инвестицияны екінші 
қатарға ысырып тастайды.

– Адамның білімі, шын мәнінде  
оның білігі, дағдысымен тәжірибесі  
істің табыс кепілі болып табылады. 
Осы ның нәтижесінде экономикалық 
өсімнің  жоғары сапасы қамтамасыз 
еті ле тін болады. Біз осы орайда «білім 
экономикасына» тартылатын үде мелі 
салымдармен негізгі капитал ин вес
тициясының өзара байланысын қам 
тамасыз етуге тиіспіз. Адами капи
тал ең алдымен  білім жүйесімен 
қамтамасыз етілетінін ескерсек, қазір гі 
эко номикада білімді  мейлінше эко
но ми калық өсімді қамтамасыз ете тін 
мүм кіндіктерді айқындайтын ин вес
тициялық  экономика ретінде қарас
тыруға болады. 

БІЛІМГЕ ИНВЕСТИЦИЯ ЖЕКЕ 
АДАМ  ҮШІН ЖӘНЕ МЕМЛЕКЕТТІК 
ҮШІН ОҢТАЙЛЫ ШЕШІМ БО
ЛЫП ТАБЫЛАДЫ. ОЛ ОРТАША 
ИНВЕСТИЦИЯЛЫҚ ЖОБАЛАРМЕН 
САЛЫСТЫРҒАНДА БАРЫНША ТЕЗ 
ҚАЙТАРЫМ БЕРЕДІ. СОНДЫҚТАН 
2014 ЖЫЛДАН БАСТАП БІЗ 
ӨЗ ТҮЛЕКТЕРІМІЗДІ МӘСКЕУ 
МЕН САНКТПЕТЕРБУРГТІҢ 
ҮЗДІК ДЕГЕН ТЕХНИКАЛЫҚ 
ЖОҒАРЫ ОҚУ ОРЫНДАРЫ
НА ЖІБЕРЕ БАСТАДЫҚ. РЕ
СЕЙ ФЕДЕРАЦИЯСЫНЫҢ 
ҮКІМЕТІНІҢ ГРАНТТАРЫ БОЙ
ЫНША МӘСКЕУ БОЛАТ ЖӘНЕ 
ҚОРЫТПА ИНСТИТУТЫНДА 
ЖӘНЕ САНКТПЕТЕРБУРГТІҢ  
ӨСІМДІК ПОЛИМЕРЛЕРІ 
МЕМЛЕКЕТТІК  ТЕХНОЛОГИЯЛЫҚ  
УНИВЕРСИТЕТІНДЕ БІЛІМ 
АЛҒАН 452 ЖАСТЫҢ 32СІ 
ЕЛГЕ ОРАЛДЫ. 42 ТҮЛЕК МА
ГИСТРАТУРАДА ОҚУЛАРЫН 
ЖАЛҒАСТЫРУДА. БІЗДІҢ 58 

ЖАСӨСПІРІМ ҮСТІМІЗДЕГІ ЖЫЛЫ  
РЕСЕЙ ОҚУ ОРЫНДАРЫМЕН 
ЫНТЫМАҚТАСТЫҒЫМЫЗДЫҢ 
АРҚАСЫНДА  ОҚУҒА ТҮСТІ. 

– Сіз қалай ойлайсыз, жо ғары 
білімді түбегейлі реформалау қажет 
пе? Әлде  ескі мектептің негізінде 
жаңасын құрған дұрыс па?

– Менің ойымша, бұрынғы жүйе

ні үздіксіз жаңғырту қажет сияқты. 
Жоғары оқу орындары жас тарды сол 
кезеңдегі экономикалық жағдайға 
сәйкес іріктейді де, оларды төрт жыл
дан кейін басқа жағдай қалыптасқанда 
бітіртіп шығартады. Осы уақыт ара
лығында талап, қажеттілік, міндеттер 
өзгереді. Демек, біздіңше, жоғары оқу 
орындары белгілі бір уақыт өткеннен 

кейін қандай қажеттілік болатынын тал
дап, болжап отыруы тиіс. Сондықтан 
білім жүйесі ұдайы жаңғыртылып, кез 
келген ЖООның даму үдерісінің ажы
рамас бөлігіне айналуы керек. 

2018 жылы  СанктПетербург эко
номикалық  форумында бүкіл әлем дегі 
атқарушы директорларына компания 
жұмысына технологиялардың әсері 
жайлы сауал қойылды. Осы атқарушы 
директорлардың 62 проценті жасанды 
интеллектінің енгізілуіне қарамастан, 
адамдарды барынша көбірек жұмысқа 
қабылдайтынын айтты. 

Бірақ цифрландырудың еңбек 
дағдысына қатысты талаптарға өзгеріс 
енгізіп отырғанын түсінуіміз керек. 
Болашақта адамдар өзінің жұмысын жиі 
өзгертетін болады. Олардың карьерасы 
қазіргідей түзу сызықпен өрілмейді. 
Ескі білімнің күні өткендіктен, оларды 
ұдайы жаңартып отыру қажет болады. 
Осының барлығын ЖОО өз жұмысында  
ескеруі қажет.

ХАЛЫҚАРАЛЫҚ 
ЭКОНОМИКАЛЫҚ ФОРУМНЫҢ 
БАҒАЛАУЫ БОЙЫНША, 2020 
ЖЫЛҒА ҚАРАЙ ЖҰМЫС 
ОРЫНДАРЫНЫҢ 20 ПРОЦЕНТІ 
ӨЗГЕРЕДІ. СОНДЫҚТАН АВТО
МАТТАНДЫРУ НӘТИЖЕСІНДЕ 
МҮМКІН БОЛАТЫН 
ТӘУЕКЕЛДЕРДІ ЕСКЕРЕТІН 
ЖҮЙЕНІ ҚҰРУ ҚАЖЕТ. ОҒАН 
ЖЕТКІЗЕТІН МАҚСАТ – ҮЗДІКСІЗ 
ОҚУ. БІЗДЕ, ӨКІНІШКЕ ОРАЙ, 
ТЕХНОЛОГИЯЛАРДЫ ҚҰРУ ЖӘНЕ 
ПАЙДАЛАНУ, ӘЛЕУМЕТТІК 
БЕЛСЕНДІЛІК ЖӘНЕ КӘСІПКЕРЛІК, 
КОММУНИКАЦИЯ МЕН ДИЗАЙН, 
МЕКТЕП БАҒДАРЛАМАСЫНА 
ЕНБЕЙТІН ӨЗГЕ ДЕ ҒЫЛЫМ САЛА
ЛАРЫ БОЙЫНША ТАЛАНТТЫЛАР
ДЫ АНЫҚТАП, ОЛАРҒА ҚОЛДАУ 
КӨРСЕТУ ИНФРАҚҰРЫЛЫМЫ ІС 
ЖҮЗІНДЕ ЖОҚ.

ОСЫ ОРАЙДА РЕСЕЙДЕГІ 
«КВАНТОРИУМДАР» ҚҰРУ 
ЖӨНІНДЕГІ ЖОСПАРЛАР 
ҚЫЗЫҒУШЫЛЫҚ ТУҒЫЗАДЫ. 
МЕН БҰЛ ЖАЙЛЫ БІРНЕШЕ РЕТ 
АЙТҚАН БОЛАТЫНМЫН. БҰЛ 
ЖОҒАРЫ ТЕХНОЛОГИЯЛЫҚ 
ЖАБДЫҚТАРМЕН ҚАМТАМАСЫЗ 
ЕТІЛГЕН, ЖОҒАРЫ БІЛІКТІ ИНЖЕ
НЕР КАДРЛАРЫН ДАЙЫНДАУҒА, 
ИННОВАЦИЯЛЫҚ ТЕХНОЛО

ГИЯЛАР МЕН ИДЕЯЛАРДЫ 
ЕНГІЗУГЕ БЕЙІМДЕЛГЕН БАЛАЛАР 
ТЕХНОПАРКТЕРІ БОЛЫП ТАБЫЛА
ДЫ. МЕНІҢШЕ, ОСЫ ТӘЖІРИБЕНІ 
МЕМЛЕКЕТ БАСШЫСЫНЫҢ ЖОЛ
ДАУЫН ЖҮЗЕГЕ АСЫРУ БАРЫ
СЫНДА ПАЙДАЛАНУҒА БОЛАДЫ. 

Білім алуға деген кедергілер талант
ты жастардың қолайлы жағдай  іздеп, 
елден кету үрдісін туғызып отырғанын 
жасыруға болмайды. Бүгінгі таңда 
кейбір деректер бойынша Ресейде 
негізінен сол елдің грантымен 75 мың 
қазақстандық студент білім алуда. 
Бұған қосымша 130 мың студент  грант 
және ақылы бағдарламалар бойынша 
алыс шетелдерде оқуда. Олардың бәрі 
қайтып орала ма? Түйткілді мәселе!

Сонымен қатар, қазіргі жастар мо
тивациясына орай жүргізілген зерттеу 
қорытындылары олар үшін  жұмыс, 
тұрғын үй жағдайы секілді өмірлік 
қажеттіліктен бөлек бірінші орын
да өзінөзі таныту мен әділеттіліктің 
маңыздылығын анықтады. Бұған тек 
қуануымыз керек. 

– Сіздіңше, біздің ЖОО-ны 
бітірушілердің бәсекелестікке қабі-
лет тілігін қалай арттыруға болады?

– Біздің жас мамандарға өмірлік 
дағды жетіспейді. Олар инклюзивті 
білімге зәру. Бүгінгі таңда  инженер бо
лып нақты міндеттермен айналысқысы 
келетін  жас адамды табу қиын. Белгілі 
бір дағдыларды меңгерген осын
дай инженерлерді қалай тәрбиелеп 
шығарамыз? Инженерия игіліктері 
жайлы санаға сіңіру, оларды тәрбиелеу 
ұмыт қалды. Ондай құндылық бүгінде 
келмеске кетті. Бұл біздің үлкен кем
шілігіміз болып табылады. 

Меніңше, қазіргі таңда физикалық 
еңбекпен айналысатын «көк жаға
лы лар» туралы аз айтылады. Ресми 
статистиканы келтірейін, елімізде 
жас тардың 10 проценті өнеркәсіп са
ла сында, 7 проценттен сәл астамы 
құрылыс саласында еңбек етеді. Кер
сінше, көтерме және бөлшек саудада 
жастардың 17 проценті қамтылған. 
Осын дай жіктелуде өз мамандығын 
мақ таныш ететіндер жоққа айналды. 
Қазір қол еңбегімен жұмыс істейтіндер 
үрдіске, үлгіге айналмай отыр. Ал
дыңғы буын, кадрлар кетіп жатыр, ал 
олардың тәжірибесін беретін ұрпақ 
жоқ. Бұл орайда тәжірибе беру тәсілі 
уақыттың талабына қарай  өзгеріп оты
руы тиіс. Мектептер, колледждер мен 
ЖООлар әртүрлі жағдайға бейімделіп, 
жобаларды ұжымдық оқумен жүзеге 
асыруды енгізу қажет. Бұл бір жағынан 
өзара жарыс тиімділігін туғызады, 
көшбасшыларды, тұтас командада ең
бек ету дағдысын қалыптастырады. Бұл 
маңызды.

Teaming – бұл қазір білім беру 
жүйесіндегі қазіргі заманғы негізгі 
трендтердің бірі. 

Жай ғана жекелеген мамандарды, 
коллаборацияны емес, бүтіндей коман
даны дайындау – бүгінгі уақыттың 
мін деттерін барынша тиімді шешуге 
көмектеседі.

Бүгінде зерттеу мектеп, кол
ледж және жоғары оқу орындарын 

бітірушілердің азғантай бөлігі ғана 
көшбасшылық, ашықтық, әлеуметтік 
ісқимыл белсенділігімен шығатынын 
көрсетіп отыр. Бұл проблема бізде, 
Қазақстанда ғана емес, посткеңестік 
елдердің барлығына ортақ.

– Қызылорда облысы бюджеті 
білімге қаржыны көп бөледі. Бұл 
сіздің аймақ үшін проблемалы сала 
ма?

– СОҢҒЫ ЖЫЛДАРЫ БІЛІМ 
САЛАСЫНДА КӨП ЖҰМЫСТАР 
АТҚАРЫЛҒАНЫНА ЖӘНЕ 
БІЗ МАҚТАНАРДАЙ ЖАҚСЫ 
НӘТИЖЕЛЕРГЕ ЖЕТКЕНІМІЗГЕ 
ҚАРАМАСТАН, МҰНДА МӘСЕЛЕ 
БҮГІН ДЕ ЖЕТКІЛІКТІ. БІРАҚ, 
САЛА ШЫҒЫНДАРЫН ҰЛҒАЙТА 

ОТЫРЫП, БІЗ ТАҒЫ БІР МӘСЕЛЕНІ, 
ЖАСТАР АРАСЫНДА  БІЛІМ 
ЖЕТКІЛІКСІЗДІГІ, СҰРАНЫСҚА 
ИЕ БОЛМАУЫ, ӘСІРЕСЕ АЗ 
ҚАМТЫЛҒАН ОТБАСЫЛАРЫ
НАН ШЫҚҚАНДАРДЫҢ, НАРЫҚ 
ЖАҒДАЙЫНДА БІЛІКСІЗ ЖӘНЕ 
ДЕҢГЕЙІ ТӨМЕН МАМАНДАРДЫҢ 
ӘЛЕУМЕТТІК ТЕТІКСІЗ 
ҚАЛУЫ ЖАСТАР АРАСЫНДА 
ҚЫЛМЫСТЫҢ ӨСУІНЕ ӘКЕП 
СОҒАТЫНЫН ЕСКЕРДІК. БҰЛ 
МАРГИНАЛДЫҚ ПИҒЫЛҒА ДА 
ЖЕТКІЗЕДІ. 

ОСЫНЫ ЕСКЕРЕ КЕЛЕ, ЖЫЛ 
САЙЫН АУЫЛДЫҚ ЖЕРЛЕРДЕГІ 
АЗ ҚАМТЫЛҒАН ЖӘНЕ 
КӨПБАЛАЛЫ ОТБАСЫЛАРДАН 
ШЫҚҚАН ШАМАМЕН 100ДЕЙ 
ЖАСТЫ ОБЛЫС ӘКІМІНІҢ ГРАНТЫ 
БОЙЫНША ЕЛІМІЗДІҢ ЖЕТЕКШІ 
ОҚУ ОРЫНДАРЫНА ЖІБЕРУДЕМІЗ. 
БИЫЛҒЫ ЖЫЛЫ ГРАНТТАР САНЫ 
2 ЕСЕ ҰЛҒАЙЫП – 100ДЕН 205КЕ 
ЖЕТТІ. СОНЫҢ НӘТИЖЕСІНДЕ 
БҮГІНГІ ТАҢДА БІЗДЕ ГРАНТ 
ИЕЛЕРІНІҢ САНЫ 900 АДАМҒА 
ЖУЫҚТАДЫ. АЛ АҒЫМДАҒЫ 
ЖЫЛДАН БАСТАП ГРАНТТАРДЫҢ 
70 ПАЙЫЗҒА ЖУЫҒЫН IT МАМАН
ДАРЫНА КӨШІРДІК. 

Айта кетерлігі, екінші жыл қата
рынан қызылордалық мектеп түлек
терінің 97%ке пайызға жуығы жоғары 
оқу орындары мен арнаулы оқу 
орындарына түсуде, олардың 57%і 
мемлекеттік грант иелері. Бұл өткен 
жылғыдан 509ға артық көрсеткіш. 
Осындай жетістіктерімізбен біз ерекше 
мақтана аламыз. 

– Аймаққа осыншама IT 
мамандарының керегі бар ма?

– Ал сіз қараңызшы, қазір уақыт 
қалай тез өзгеруде, айталық, мұрағат ісі 
мамандығы. Мұнда бұл істі түсінетін 
мамандар ғана емес, технологияны, 
бүгінгі цифрландыруды білетін маман
дар керек. 

Немесе, педагогтарды дайындау 
бары  сында жай ғана гуманитарлық 
пән  дермен шектелмей, оларды гаджет
термен жұмыс істеуге бейімдеп, ма
териалды жинақтау оны дайындау 
қа бі летін және мамандығына қажетті 
бас қа да құралдарды қолдануды үйрету 
маңызды. 

IT – БҮГІНГІ КҮНІ ИНДУС
ТРИЯ ҒАНА ЕМЕС, БҰЛ АУЫЛ 
ШАРУАШЫЛЫҒЫ ЖӘНЕ ТЖК, 
ҚОРҒАНЫС ЖӘНЕ БҮТІНДЕЙ 
ГУМАНИТАРЛЫҚ САЛА. БҰЛ 
БІЗДІҢ ӨМІРІМІЗДІҢ БАРЛЫҚ СА
ЛАСЫ. 

Қазіргідей ғаламдық бәселекестік 
және жедел өзгерістер заманында 
адамдардың өзін дамыту арқылы елін 
өзгерте алатын қабілетіне арқа сүйеген 
елдің табысқа жетерін әрқайсымыз 
түсінуіміз керек. Және бұл жаңа күн 
тәртібінде білім негізгі рөл атқарады. 
ХХІ ғасырдың ортасында Қазақстанның 
әлемдік рейтингте қандай орын ала
тыны таяу кезеңдегі 78 жылда біздің 
балабақша, мектеп, колледж, универси
теттерде қандай өзгерістер болатыны
на байланысты. Бұл қазір біз бен сізге, 
біздің жұмыстарымызға, біздің іске 
деген көзқарасымызға байланысты. 
Айналамызда болып жатқандарды жай 
ғана бақылап, күнделікті ағыммен жүре 
беруге болады. Оған, керісінше, ағысқа 
қарсы талаптануға болады. 

Әңгіменің қорытындысын Ли Куан 
Ю сөзімен аяқтағым келеді. «Өмір 
жағдайында өзгерістерге ашық, жаңа 
шақыртуларды қабылдай алатын 
мәдениеттер ғана өмір сүре алады. 
Ал бұған кім дайын болмаса, ол ең 
соңында қалады». 

Tengrinews.kz

Президент Жолдауының басым бағыт-
тарының бірі білімді дамыту тезисі туралы бол-
ды. Әлем тез өзгеріп келе жатқанын ескеретін 
болсақ, бір нәрсе анық – қоғам адам капиталын 
дамытуға бейімделуі тиіс.

Осы орайда білімді дамыту туралы сұрақтар-
ды біз бұрынғы білім министрі, бүгінде 
Қызылорда облысының әкімі Қырымбек 
Көшербаевқа қойған болатынбыз.  Сұхбат ба-
рысында  ол «білім экономикасын» дамытуға 
қатысты өз ойларымен бөлісті.

Tengrinews 09.10.2018 жыл

Қырымбек КӨШЕРБАЕВ:

«УАҚЫТ БІЛІМ ЭКОНОМИКАСЫНЫҢ ӨЗГЕРУІН ТАЛАП ЕТЕДІ»

Алдымен облыстық Қазақстан халқы 
ассамблеясы хатшылығының меңгерушісі 
Ләйлә Төрешова Жолдаудың алты негізгі 

бағытына тоқталды. Халық табысының 
өсуі, тұрмыс сапасын арттыру, өмір 
сүруге жайлы орта қалыптастыру, азамат

тар сұранысына бейімделген мемлекеттік 
аппарат, тиімді сыртқы саясат, әрбір 
қазақстандықтың еліміздегі өзгерістер 
үдерістеріне атсалысуы деп аталатын 
негізгі бағыттар еліміздің әлеуметтік
экономикалық дамуының өзекті 
мәселелерін шешуге негізделген.

Жиында құқықтық сауаттылықтың 
қоғам дамуындағы ролі мен сот саласын 
жетілдіруге қатысты Қорқыт ата атындағы 
ҚМУдың «Құқықтану» кафедрасының 
меңгерушісі Ләззат Қаржаубаева хабар
лама жасады. Жолдауда нақты экономи
каны өркендету үшін қаржы секторының 

рөлін күшейту міндеттелген. Республика 
аумағында қаржы саласында атқарылған 
жұмыстар ауқымды, әсіресе әлемдік 
қаржы құрылымдары қызметтерінің үздік 
тәжірибелерін басшылыққа алған «Аста
на» халықаралық қаржы орталығының 
мүмкіндігі туралы кеңінен сөз қозғалды.

Жолдауда медициналық қызмет көр
сету сапасын арттыру, медициналық 
құжаттарды қағазсыз, цифрлық нұсқаға 
көшіру керектігіне де басымдық берілді. 
Бұл бағытта облыста бірқатар жұмыстар 
іске асқан. 

– Қазір облыста дәрігерлердің еңбек
ақысын жоғарылатуға бағытталған жұ
мыс тар жүргізілуде. Биылғы жыл дың 
1 шілдесінен бастап облыстық ме дици
налық орталықтың Байқоңыр қалалық фи

лиалында жұмыс істейтін дәрігерлердің 
еңбекақы көлемі 30 процентке артты. 

Соңғы бес жылда денсаулық сақтау 
саласында 54 амбулаториялық нысан 
жаңадан бой көтерді. Мемлекеттік
жекеменшік әріптестік аясында 18 
дәрігерлік амбулаторияның 12нің 
құрылысы басталды. Сондайақ, қалалық 
емхана құрылысы жүргізілуде. Жолдау
да айтылғандай, бүгінде медициналық 
қызметті заманауи зертханалық ба
замен қамту жоспарланған, аймақта 
онкологиялық қызметті жетілдіру 
бағытындағы жұмыс қарқынды. Қазір 
қаланың сол жағалауында онкологиялық 
көпсалалы 300 төсекорындық ауру
хананың жобалықсметалық құжаттары 
әзірленіп жатыр, – деді денсаулық сақтау 

басқармасының «Жастар денсаулық 
орталығы» КММ директоры Жанар 
Қалмақова.

Сондайақ, білім саласындағы өз
герістер мен бастамалар туралы 
Қ.Мұхамеджанов атындағы №1 мектеп
гимназиясының мұғалімі, ұлттық «Үздік 
ұстаз2017» байқауының жеңімпазы 
Сәуле Әлденова сөз тарқатты. Ал, облыс 
әкімі аппаратының «Қоғамдық келісім» 
КММнің бөлім басшысы Сәулет Са
хиев еліміздің сыртқы саясаты, Каспий 
теңізінің құқықтық мәртебесі туралы 
конвенцияның маңызы, Қазақстанның 
20172018 жылдары БҰҰның Қауіпсіздік 
кеңесінің тұрақты емес мүшелігіне сайла
нуы мен ұйым жұмысына қосқан үлесін 
атап өтті.

ЕЛ МҮДДЕСІ ЕСКЕРІЛГЕН ҚҰЖАТ

Айдана ЖҰМАДИНОВА.СБ

Бейсенбіде Елбасы Нұрсұлтан Назарбаевтың 
«Қазақстандықтардың әл-ауқатының өсуі: табыс пен тұрмыс 
сапасын арттыру» атты Жолдауын насихаттау мақсатында 
облыстық Қазақстан халқы ассамблеясы жанындағы ғылыми-
сарапшылық топтың кеңейтілген отырысы өтті.



Елбасының Қазақстан халқына әр 
Жолдауына ел тұрғындары үмітпен 
қарайтындығы белгілі. Осы уақытқа 
дейін жарияланған 23 Жолдаудың 
әрқайсысының орны мен жүгі бөлек. 
Мемлекет басшысы осы жылдың 
басында «Төртінші өнеркәсіптік 
революция жағдайындағы дамудың 
жаңа мүмкіндіктері» атты Жолдауын 
жариялаған болатын. Наурыз айын-
да қазақстандықтардың әл-ауқатын 
жақсартуға бағытталған «Президенттің 
бес әлеуметтік бастамасы» атты 
халыққа Үндеуіндегі міндеттер де 
жүйелі түрде жүзеге асып жатыр. 
Жаңа міндеттерді атқаруды жүктейтін 
«Қазақстандықтардың әл-ауқатының 
өсуі: табыс пен тұрмыс сапасын арт-
тыру» Жолдауы әрқайсысы бірнеше 
міндеттерді жүзеге асыруды талап 
ететін әл-ауқатымыздың алты қадамын 
көрсетеді.

Біріншіден, халық табысының өсуі. 
Тұрғындардың тұрмыс деңгейі халықтың та-
бысы мен шығысын, білімі мен біліктілігінің 
дәрежесін, тіршілік әрекеттерінің шарттарын 
және қоршаған ортаның жағдайын таныта-
тын күрделі әлеуметтік-экономикалық ка-
тегория. Тұрғындардың өмір сүру деңгейін 
арттыру дамыған қоғамның негізгі мақсаты 
болып табылады. Халық табысының 
өсуі қоғамдағы экономикалық өсім мен 
әлеуметтік тұрақтылықты қамтамасыз ете 
отырып, тұрғындардың ұзақ, қауіпсіз және 
әл-ауқатының табысты шарттарын құрады. 
Ол үшін «Бизнестің жол картасы – 2020» 
бағдарламасын 2025 жылға дейін ұзарту, 
монополияға қарсы ведомствоның жұмысын ре-
формалау, «Қолма-қол ақшасыз экономикаға» 
бет бұру, сауда саясатында селқостықты бол-
дырмау, агроөнеркәсіптік кешеннің әлеуетін 
толық іске асыру, инновациялық және сервистік 
секторларды дамыту, қаржы секторының рөлін 
күшейту секілді міндеттер қойылды. Демек, 
халық табысының өсуі осы міндеттерді жүзеге 
асыру деңгейін арттыру арқылы маңызды 
болмақ.

Екіншіден, тұрмыс сапасын арттыру. Жол-
дауда тұрмыс сапасын арттыру үшін білім, 
ғылым, денсаулық сақтау салаларына барлық 
көздерден жұмсалатын қаражатты ішкі жалпы 
өнімнің 10 процентке дейін жеткізу, мектепке 
дейінгі білім беру сапасын түбегейлі жақсарту, 
білім сапасын бағалау жүйесін халықаралық 
стандарттарға негіздеу, «Педагог мәртебесі 
туралы» заңды қабылдау, медициналық 
қызмет сапасын арттыру, өңірлік деңгейде 
бұқаралық спорт пен дене шынықтырудың 
қолжетімділігін арттыру секілді міндеттерді 

жүзеге асыру мәселелері талданды.
Үшіншіден, өмір сүруге жайлы орта 

қалыптастыру. Өмір сүруге жайлы орта 
қалыптастыру бұл қазіргі қоғамның заманауи 
экономикалық үлгісінің көрінісі. Сондықтан 
әрбір азамат тұтыну, қарым-қатынас жасау мен 

өмір сүрудің жайлылығын жасауға ұмтылады. 
Қоршаған ортаның жайлылығы ең алдымен 
тіршілік әрекетінің қауіпсіздігімен байланыс-
ты. Мемлекеттік саясат адам өміріне қолайлы 
және мұқтаждықтардың орнын толықтыруға 
бағытталған сайын қоғам серпінді түрде да-
миды. Көптеген сарапшылар да дұрыс айтады, 
жайлы орта қалыптастырған сайын біз эконо-
миканы да тиімді басқара аламыз. Бұл үшін 
Жолдауда айтылғандай, сапалы әрі қолжетімді 
тұрғын үй, еліміздің аумақтық дамуына жаңа 
тәсілдер енгізу, құқық қорғау органдарының 
жұмысына терең және сапалы өзгерістер 
енгізу, сот жүйесін одан әрі жаңғырту маңызды 
болып табылады.

Төртіншіден, азаматтар сұранысына бейім-
делген мемлекеттік аппарат. Мемлекеттік 
басқару мен саясаттың бюрократиялық үлгі-
сінен бас тарту және мемлекеттік істерді за-
ман талабына сай жаңа парадигмалар бойын-
ша жұмыс жүргізу маңызды болып табылады. 
Бүгінде қазіргі заманның жаңа құндылықтары 
мен жаһандық сын-тегеуріндеріне жауап беруге 
бағытталған тұжырымдамалар ғана азаматтар 
сұранысына бейімделеді. Сонымен қатар, аза-
маттар сұранысына бейімделген мемлекеттік 
аппарат азаматтық қоғамның дамуындағы 
маңызды қадам болмақ. Сондықтан Елбасы 
мемлекеттік аппаратты өзгертудің міндеттерін 
ұсынады: мемлекеттік органдар қызметінің 
тиімділігін түбегейлі арттыру, әрбір теңгенің 
қайтарымының мол болуына қол жеткізу, 
сыбайлас жемқорлықпен белсенді күресті 
жалғастыру, үкімет пен барлық мемлекеттік 
органдардың жұмысында формализм мен 
бюрократияны азайту, реформалардың 
жүргізілуіне бақылау механизмдерін күшейту.

Бесіншіден, тиімді сыртқы саясат. Шын-
дығында тиімді сыртқы саясат елдегі рефор-
малар мен өзгерістерді сәтті жүзеге асырудың 
маңызды шарты болып табылады. Еліміз 
тәуелсіздік алған күннен бастап үлкен жол-
дардан өтті. Еліміздің көпвекторлы сыртқы 
саясаты егемендігіміз бен мемлекеттігімізді 
нығайтуға, халықаралық қатынастар жүйесіне 
енуге мүмкіндік берді. Қазақстанның 
халықаралық қауымдастықтың толық қанды 
мүшесі болуын қамтамасыз етті. Елба-
сы еліміздің бейбітсүйгіш бағыты мен осы 
саладағы нақты айқындалған қағидаттары 
өзін-өзі толық ақтап отырғанын баяндады. Ре-
сей Федерациясымен қарым-қатынас, Орталық 
Азия өңіріндегі ықпалдастық, Қытай Халық 
Республикасы және Америка Құрама Штат-
тарымен стратегиялық серіктестік, Еуропа 
Одағымен қарқынды ынтымақтастық сынды 
мемлекетаралық байланыстарды ерекше атап 
өтті.

Алтыншыдан, әрбір қазақстандықтың 
еліміздегі өзгерістер үдерісіне атсалысуы. 

Әлемдік тәжірибе көрсетіп отырғандай, 
елдегі өзгерістер үдерістеріне азаматтардың 
қатысуы елдің жаһандық сын-тегеуріндерге 
сай жаңғыруын жетілдіруге септігін тигізеді. 
Сондықтан Мемлекет басшысы елімізде 
жүргізіліп жатқан реформалардың мәні 
және оның елді өркендету жолындағы 
маңыздылығын жете түсіну қажеттілігі 
жөнінде айтады. Реформаларды табысты 
жүзеге асыру үшін қоғам мүшелерінің ортақ 
мақсатқа жұмылуын үндейді. Жастардың 
барлық санатын қолдауға арналған шаралар 
платформасын қалыптастыру керектігін айта 
келе, келесі жылды «Жастар жылы» деп жария-
лауды ұсынды. Ауылдық жерлердің әлеуметтік 
ортасын жаңғыртуға арнайы «Ауыл – ел 
бесігі» жобасын іске қосу арқылы өңірлердегі 
еңбекке қатысты идеологияны ілгерілету 
маңыздылығын атап өтті. «Сарбаз» балалар-
жасөспірімдер бірлестігін құру нәтижесінде 
мектептерде әскери-патриоттық тәрбиенің рөлі 
күшейетіндігін түсіндірді.

Жолдауда баяндалған әл-ауқат өсуінің 
алты бағыты табыс пен тұрмыс сапасын арт-
тыру арқылы ел тұрғындарының әл-ауқаты 
өсімінің кепілі болады және осы құжаттың 
негізгі міндетін көрсетеді. Ұлт көшбасшысы 
Қазақстанның бағындыратын биіктерінің әлі 
алда екендігін айта келе, осы жолда халық 
сенімі рухымызды жігерлендіріп, бойымызға 
күш-қайрат дарытып, осы сенімді ақтау 
мұратын белгілейді.

Мұрат НАСИМОВ, 
саяси ғылымдарының кандидаты, 

қауымдастырылған профессор.

Қазақстан Республикасының 
Президенті Нұрсұлтан Әбішұлы 
 Назарбаев Тәуелсіздік алған күннен 
бас тап халық пен мемлекетке қызмет 
етуді бәрінен жоғары қоятын кәсіби 
мемлекеттік аппаратты құруға баса на-
зар аударып келеді.

Қазіргі таңда жоғары тиімді мемлекеттік 
қызметті құру елдің әлеуметтік-экономикалық 
дамуының қажетті шарты және оның 
өркендеуінің кепілі болып табылады. 
Қазақстан Республикасының 2018 жылғы 15 
наурыздағы мемлекеттік қызметшілерді даяр-
лау, қайта даярлау және олардың біліктілігін 
арттыру қағидаларын бекіту туралы №125 
қаулысына сәйкес қойылатын талаптардың 
бірі 3 жыл сайын мемлекеттік қызметшілердің 
біліктілігін арттыру. Елбасының «Рухани 
жаңғыру – болашаққа бағдар» мақаласында да 
білімнің салтанат құруына баса назар аударыл-
ды. Өз кезегінде білімді тұлға ғана болашаққа 
сеніммен қарап, шарықтауына өз үлестерін 
қосатыны айқын.

Қазақстан Республикасы Үкіметінің 
2017 жылғы 14 қыркүйектегі №559 
«Қазақстан Республикасы Президентінің 
жанындағы Мемлекеттік басқару академия-
сы» республикалық мемлекеттік қазыналық 
кәсіпорнының кейбір мәселелері тура-
лы қаулысына сәйкес 2017 жылдың 29 
желтоқсанынан бастап, біздің мекеме Қазақстан 
Республикасы Президентінің жанындағы Мем-
лекеттік басқару академиясының Қызылорда 
облысы бойынша филиалы болып өзгергендігі 
белгілі.

Бүгінде филиалда – Елбасының «100 нақты 

қадам» Ұлт жоспарындағы Кәсіби мемлекеттік 
аппарат құру, бірыңғай оқу стандарттарын 
енгізу арқылы мемлекеттік қызмет саласын-
да бәсекеге қабілетті бола алатын мамандар 
даярлаудың биік деңгейін қамтамасыз ету, 
мемлекеттік қызметшілерге кәсіптік білімді 
қалыптастыру, көпқырлы еңбек нарығының 
сұраныстарын барынша толық қанағаттандыру, 
цифрландыру мен ақпараттық технология-
ларды дамыту және ғылыми-техникалық 
өнімге деген жаңа көзқарасын қалыптастыру 
бағытында жұмыстар қолға алынды.

Қазіргі  уақытта   мемлекеттік     қызмет ші-
лердің біліктілігін жетілдіру және қайта даяр-
лау  курстарында Елбасының бағдарламалары 
мен Жолдауларындағы маңызды мәселелерге 
байланысты семинарлар ұйымдастырылып 
отырады. Мәселен, «Төртінші деңгейлі бюд-
жет», «Цифрлы Қазақстан», «Жобалық ме-
неджмент», «Рухани жаңғыру – жан дүниенің 
айнасы», кәсіпкерлікті дамыту мен қолдау 

бағдарламасына қатысты тақырыптар және 
мемлекеттік қызметшілердің сыбайлас жем-
қорлыққа қарсы мәдениет деңгейін көтеру 
тақырыптарында дәрістер жүргізіледі.

Филиалда жаңа штаттық бірліктер тұрақты 
профессорлық-оқытушылық құрамы берілді. 
Дәріс жүргізуге әр сала бойынша конкурстық 
негізде іріктеліп, тәжірибесі мол мамандар 
шақыртылады. 

Қазақстан Республикасы Президентінің 
жанындағы Мемлекеттік басқару академиясы 
мемлекеттік қызметшінің мансаптық өсуіне 
жан-жақты жағдай жасауда. Сонымен қатар ака-
демияда мемлекеттік қызметшілерге арналған 
магистратура және докторантура бар. Білімін 
әрі қарай жетілдіруге ынтасы бар мемлекеттік 
қызметшілер филиал базасында ағылшын тілін 
тегін оқып, магистратураға түсуге әзірлене ала-
ды. Биыл 10 мемлекеттік қызметшінің арасы-
нан екеуі магистратураға түсті. Алдағы жылы 
да мемлекеттік қызметшілерді көбірек дайын-
дап, өңірімізде магистранттар санын арттыру 
жоспарлануда.

Қорыта келе, болашақ мемлекеттік қыз-
метшінің бойынан адалдық, кәсіпқойлық, 
ашықтық, отансүйгіштік қасиеттер табы-
лу керек. Бүгінгі күні филиалдың білім беру 
бағдарламалары сапасы жоғары және заманауи 
жаһандану мен жаңғырту үдерістері талапта-
рына сай, бәсекеге қабілетті басшылар мен ма-
мандарды дайындауға мүмкіндік береді.

Р.ЫСҚАҚОВА,
ҚР Президенті жанындағы 

мемлекеттік басқару академиясының 
облыс бойынша 

филиалының директоры, 
облыстық мәслихат депутаты.

Мемлекет басшысы Нұрсұлтан 
 Назарбаев Қазақстан халқына арнаған 
«Қазақстандықтардың әл-ауқатының өсуі: 
табыс пен тұрмыс сапасын арттыру» атты 
Жолдауында егемен еліміздің тәуелсіздік 
жылдарында қол жеткізген табыстарын 
Қазақстанның халықаралық беделінің 
артып, аймақтағы геосаяси ролінің 
күшейгенін атап өтті. Сонымен қатар, 
соңғы кездері әлемде жүріп жатқан күрделі 
өзгерістерге байланысты жаһандық сын-
қатерлерге төтеп берудің кепілі елдің 
басты байлығы – адамның даму мәселесі 
екеніне тоқталды.

Бұл маңызды құжатта Елбасы ең алдымен 
Қазақстан халқының әл-ауқатын арттыруға, халық 
табысының өсуіне, тұрмыс сапасын арттыруға 
бағытталған міндеттерге басты назар аударып, 
оны жүзеге асырудың тетіктерін жан-жақты баян-
дап, нақты тапсырмалар берді.

Жолдаудағы білім беру, денсаулық сақтау, 
тұрғын үйдің сапасы мен қолжетімділігі, жайлы 
және қауіпсіз жағдайда өмір сүру мәселелерінің 
әрбір қазақстандық отбасы үшін маңыздылығы 
айрықша. Осыған орай, Үкіметке 5 жыл ішінде 
білім, ғылым, денсаулық сақтау салаларына 
барлық көздерден жұмсалатын қаражатты ішкі 
жалпы өнімнің (ІЖӨ) 10 процентке дейін жеткізу 
қажеттілігі тапсырылды.

Дүниежүзілік Банктің мәліметі бойынша, ІЖӨ-
нің білім саласына бөлінген пайызы жағынан, 
әлем елдерінің көрсеткіштері төмендегідей: 
Куба-18,7%; Дания-8,7%; Малайзия-8,1%; Шве-
ция-7,7%; Финляндия-6,8%; Россия-3,8% және 
Қазақстан-3,1%. Елбасының еліміздегі ІЖӨ-нің 
10%-ін білім, ғылым және денсаулық саласы-
на бөлу туралы тапсырмасы жаңа технология-
ларды батыл игеруге, роботтандыру мен авто-
маттандыруды өмірдің барлық дерлік саласына 
кеңінен ендіруге және адам капиталының сапасын 
арттыруға жаңа қарқын берері сөзсіз.

Жолдауда мектепке дейінгі білім беру сапа-
сын түбегейлі жақсарту керектігі баса айтылған. 
Бұл салада біліктілік талаптарын, оқыту әдісін, 
тәрбиешілердің және балабақшадағы басқа да 
қызметкерлердің еңбегіне ақы төлеу жүйесін 
қайта қарау қажеттілігі тапсырылды. 

Халықаралық зерттеулер адам баласы жан-
жақты дамуы үшін оған 3-6 жас аралығында 
берілген тәрбие мен білімнің аса маңызды екенін 
айтуда. Және зерттеулер осы кезде баланың да-
муына құйылған инвестиция тиімді болып сана-
латынын, 1 доллардың қайтарымы 5 долларға тең 
екенін көрсетуде. Яғни, 1 млрд доллар жұмсалса, 
қайтарымы 5 млрд доллар.

Сондықтан, 2010 жылы елімізде Елбасының 
тікелей тапсырмасымен 2020 жылға қарай 3-6 жас 
аралығындағы балаларды балабақшамен 100 про-
цент қамтуды көздеген «Балапан» бағдарламасы 
қолға алынған болатын. Бұл бағдарламаның рес-
публикада бірінші болып біздің аймақта 2015 
жылы орындалғанын ерекше атап өтуіміз қажет.

«Өрлеу» біліктілікті арттыру ұлттық орта -
лығы» АҚ филиалы Қызылорда облысы бой-
ынша педагогикалық қызметкерлердің білік-
тілігін арттыру институтында 2012-2018 
жылдар аралығында мектепке дейінгі білім беру 
ұйымдарының 2947 қызметкері біліктіліктерін 
арттырды. Тыңдаушыларға курс аясында мектепке 

дейінгі білім беру ұйымдарында әдістемелік 
жұмысты ұйымдастырудың аспектілері, 
бала дамуының негізгі индикаторлары және 
инновациялық технологияларды (М.Монтессори 
технологиясы, Альтшуллердің ӨТШТ техноло-
гиясы, ерте жастан дамытудағы Н.Зайцев және 
Г.Доманның дамытушы әдістемелері және т.б.) 
білім беру процесіне ендіру жайлы ақпараттар 
беріліп, тәжірибелік жұмыстар жүргізілді, 
шеберлік сыныптары көрсетілді. 

Мемлекет басшысы Жолдауда орта білім 
беру жүйесінде негізгі тәсілдер белгіленгенін, 
қазір солардың орындалуына баса назар аудару 
қажет екенін айта келіп, Назарбаев зияткерлік 
мектептерінің оқыту жүйесі мен әдістемесі 
еліміздегі барлық мемлекеттік мектептер үшін 
бірыңғай стандарт болуы және білім сапасын 
бағалау жүйесі халықаралық стандарттарға сәйкес 
жүргізілуі тиіс екенін нақты тапсырды. 

Елімізде 2016 жылдан бастап орта білім 
жүйесінде білім мазмұны жаңартылған 
бағдарламалар бойынша біліктілік арттыру курс-
тары жүргізілуде. 2016-2018 жылдар аралығында 
Қызылорда облысы бойынша педагогикалық 
қызметкерлердің біліктілігін арттыру институ-
тында 8952 мұғалім осы бағдарламалар бойынша 
біліктіліктерін арттырып, қазіргі таңда аймақтың 
білім беру саласында табысты еңбек етуде.

Бұл бағдарламалар көмегімен оқушылар 
қоғамда өмір сүруге; алған білімдерін өмірде 
қолдана алуға; идеялар мен көзқарастарды 
бөлісуге; өз бетінше әрекет етіп, шешім қабыл-
дауға; сыни тұрғыдан ойлай алуға; ғылыми-
зерттеушілік және жобалау жұмыстарын кешенді 
бағдарламалар негізінде жүргізе алуға үйренеді 
және дағдыланады.

Қазіргі таңда «Өрлеу» БАҰО» акционерлік 
қоғамында, оның барлық филиалдарында 
мектепке дейінгі білім беру ұйымдары педа-
гогтеріне, инклюзивті білім беруді дамыту 
бағытында арнайы коррекциялық интернаттық 
ұйымдар тәрбиешілеріне, педагог-психологтер-
ге, әлеуметтік педагогтерге, робототехниканы 
дамытуға жаңа білім беру бағдарламалары жа-
салынып, еліміздің ұстаздары біліктілік арттыру 
курстарында жаңа мазмұн негізінде жаңа тех-
нологияларды игеруде. Сонымен қатар, аралас 
оқытуға негізделген біліктілікті арттырудың 
мүлде жаңа бағыттағы Blended learning курста-
ры ұйымдастырылып, педагогтер қашықтықтан 
біліктілік арттыру курстарынан өтуде. 

Бауыржан ЕЛЕУСІНОВ, 
«Өрлеу» БАҰО» АҚ филиалы 
Қызылорда облысы бойынша

ПҚ БАИ директоры, профессор.

Келешек кілті – білімде

ӘЛ-АУҚАТ ӨСУІНІҢ 6 ҚАДАМЫ

Елбасы халыққа арнаған жаңа 
Жолдауында ұлттың әлеуетін артты-
ру, қазақстандықтардың әлеуметтік 
жағдайын көтеру керектігін атап өтті. 
Жолдауда айтылған «Ауыл – ел бесігі» 
жобасы арқылы өңірлердегі еңбекке 
қатысты идеологияны ілгерілетуді 
қолға алу керектігін айтты. 

«Өз жеріңді танып, біл!» жаңа бастама-
сы аясында еліміздің өңірлері бойынша мек-
теп туризмін жаңғырту керектігін тапсырды. 
Сонымен бірге жастардың барлық санатын 
қолдауға арналған шараларды толық қамтитын 
әлеуметтік сатының ауқымды платформасын 
қалыптастыру үшін келесі жылды «Жастар 
жылы» деп жариялауды ұсынды. Балалар-
жасөспірімдер туризмі білім беру жүйесінде 
бірдей білім кеңістігін сақтауға мүмкіндік 
беретін қызмет түрі ретінде ерекше орын ала-
ды. 

Оның негізгі мақсаты – кіші отанын 
және өз елін тану арқылы азаматтыққа және 
патриоттыққа тәрбиелеу болып табылады. 
Өркениетті елдерде бұл жоғары деңгейде 
дамыған. Музей саласы екі-үш жылдан бері 
балалар туризмін дамытуға атсалысып келеді. 
Соның ішінде мектеп оқушылары үшін 
«Рухани жаңғыру» бағдарламасы аясында 
«Қазақстанның киелі жерлерінің география-
сы» жобасы бойынша облыстағы жалпыұлттық 
және өңірлік қасиетті нысандарға тағылымы 
мол тарихи-танымдық туристік саяхаттар 
ұйымдастыруда. Алдағы уақытта Елбасы 
Жолдауындағы «Өз жеріңді танып, біл!» жаңа 
бастамасы аясында бірнеше әлеуметтік жоба 
әзірленеді.      

Бахыткүл БЕКМАМБЕТ,
облыстық тарихи-өлкетану музейінің 

директоры.

ЖАҢҒЫРУ ҮДЕРІСІНЕ САЙ

ЖОЛДАУ ЖҮКТЕГЕН МІНДЕТ

Жақсыгүл Жадырасын қа за
қылықтың қаймағы бұ зыл  ма ған іргелі 
ауылдағы  қа ра  пай ым тірлік кешкен 
отбасында дү ниеге келді. Әкесі мен 
анасы кезінде озат механи затор ата
нып, темір тұлпар тіз гін деген, өз орта
сына сыйлы жандар болатын. Олардың 
бойын дағы мін детті шаруасына 
жауапкер ші лікпен қарау, қолға алған 
істі соңына дейін тындыру дағ дысы 
перзенттерінің де өмір лік ұстанымына 
айналды. Шал ғай ауылдың сан қабат, 
қар ба ласқан өмірі баршаға аян. Ал 
Жақсыгүлдің анасы сәл бос уақыты 
табылса ине мен жіпті жанына серік 
қылатын. Мата қалдықтарынан неше 
түрлі  қолөнер бұйымдарын тігіп, ты
ным таппаушы еді. «Қыз бала анасына 
үйір» демекші, қол ғабыс жасап жүріп 
Жақсыгүл де осы кәсіпті бала кезінен 
те рең меңгерді. Алайда, жылдар өте 
қолөнер бұйымдарын жасап, несібе 
ажыратамын деп ойламаған. 

Мектептен соң Жақсыгүл ас
пазшы мамандығын меңгерді. Ша
ңырақ көтеріп, перзент сүй ді. Зымы
рап жылдар өте берді. Бала күннен 
санасына сіңген тігіншілік өнерін 
үйде жал ғас  тырды. Жақсыгүлдің епті 
сау сақтарынан шыққан зат тар көздің 
жауын алатын. Уақыт неткен жыл
дам десеңші. Алғаш қыда  қол маши

насымен үйінде тігін бұйымдарын 
дайындады. Ұлттық оюөрнектерімен 
на қыш талған құрақ көрпелер әзірлеп, 
туғантуыстары, досжаранға қолға
быс берді. Кейін арнайы тапсырыс 
беруші лер көбейді. Отағасымен ақыл
дас қан Жақсыгүл Жадырасын же ке 
кәсібін ашуды жөн санады. Мұнан 
тура екі жыл бұрын жеке кәсіпкер 
ретінде тіркеліп, Басықара ауылы
нан «Сағыныш» аталатын аралас зат
тар дүкенін ашты. Дүкен сөрелерін 
халыққа қажетті заттармен толтырып, 
бағаның көңілге қонымды болуына 
күш салды. Еңбегі еш кетпеді. Сау
дасы жүрді. Мұнан соң өзінің бала 
кезден бергі арманын іске асырды. 
«Сая» атауымен қазақтың қолөнерін 
дамыту мақсатында тігін цехын іске 
қосты.  «ДамуКөмек» жобасы бой
ынша электрлі тігін машинасын алды. 
Қазіргі таңда,  кәсібі алға басуда. 

Биылғы жылдың тамыз айында 
Қызылордада мүмкіндігі шектеулі 
кәсіпкерлердің арасында «Өзіңе 
сене баста!» атты облыстық көрме
конкурсы өт кі зілген еді. Айтулы 
шара мүм кін дігі шектеулі кәсіпкерлер 
үшін облыс көлемінде жаппай кә
сіпкерлікті дамыту жылының аясында 
ұйымдастырылғанын атап кеткен жөн. 
Көрмекон курсқа 50 адам қатысты. 

Олардың барлығына тұрмыстық тауар 
сертификаты табысталса, же ңімпаздар 
сыйақымен марапатталды. Басықара 
ауылының тұрғыны, ІІ топ мүгедегі 
Жадырасын Жақсыгүл облыс әкімі 
Қырымбек Көшербаевтың алғыс ха
тына қоса 50000 теңгенің тұрмыстық 
техникалық тауарлар сертификатын 
иеленді. 

Жігерлі Жақсыгүл мұнымен шек
теліп қалмады. Нәтижелі жұ мыспен 
қамтуды және жаппай кәсіпкерлікті 
дамытудың бағ дарламасы бойынша 
оқу кур сынан өтіп, ірі қара  өсіруге 
бел байлады. Осылайша жыл қы 
бордақылауға 2 млн теңге несие қара
жатын алып, мал шаруа шылығын да
мытуда.  Соның не гізінде бір адамды 
тұрақты жұ мыспен қамтып отыр. 

Қазалы ауданы,
Басықара ауылы.

Кейіпкеріміз ұзақ жыл бойы 
ауылындағы «Мәди Қажы» ша р
уа қожалығында механик қыз метін 
атқарған. Денсау лығына байланысты 
зейнет керлікке шы  ғуына тура келіпті. 
Айдарбек аға – ІІ топ мүгедегі. Бірақ, 
мүм кіндігі шектеулі болса да, қол 
қусырып отырғысы келмеді. Өз ісін 
өркендету туралы ойына мемле
кет ұсынған тиімді мүм кіндік қанат 
бітіріп, табысты бизнес құруына 
себепші болды. 

– Үйге асығып тұрған кісі келсе, «Ең 
болмаса, наннан ауыз тиіңіз» дейміз. 
Бұл – нан ның құдіретті ас екендігінің 
бел  гісі. «Дастарқанымыздан нан үзіл
месін» деген ниетпен нау байхана 
бизнесімен айна лы суға бел будым. 
Ісім оңға басып келеді. Ең бастысы, 
мем лекеттің демеуіне ризамын. Бізге 
кәсіпкер атану үшін психо логиялық 
әзірліктен бастап, бизнесидеяны таң
дау, маркетинг ережелерін игеріп кету 
оңайға түспес еді, – дейді ол. 

Тойдуман, мереке қарсаңын
да тұрғындар Айдарбек аға ның ша
ғын наубайханасына ағы ла ды. Иісі 
аңқыған шоколад пен ваниль, тәбет 
ашар тәттілер әле міне соқпау да 
мүмкін емес. Мұнда ас атасы – нан
нан бастап, бидайдан өндірілетін 
өнімдердің сан алуан түрі бар. 

– Жұмыс сәтті жүру үшін қажетті 
құралдардан бө лек, өнімнің  сапа
лы болуы ма ңыз ды. Сондықтан біз 
кон ди  тер лік жа ңалықтармен жиі та
нысып, жа ңа қоспаларды тәжі ри
беде қол дануға тырысамыз. Алма
ты  лық кондитерлік ком па ния лар дың 
кеңесіне де сүйе неміз. Өнімдерді 
дайындаумен әзірге келінім мен 
немерелерім айна лысады. Сұраныс 
тек аудан дүкендерінен емес, қала 
орталығындағы сауда орындарынан да 
бар. Тұтынушылардың тал ғамы биік. 
Әртүрлі мереке қар саңында алдын 
ала дайында лып, әйелдер қауымының 
жұ мы сын жеңілдетуге даярмыз. Ал

дағы уақытта жаңа ғимарат салуды 
көздеп отырмын. Ауыл тұрғындарын 
жаңа жұмыс орнымен қамтысам деген 
ойым бар, – дейді кейіпкеріміз. 

Әңгіме барысында Айдарбек 
ағаның мұнымен тоқтап қал май ты
нын байқадық. Себебі, оның мемле
кеттік бағдарлама кө мегімен өнім
дерді тасымал дайтын автокөлікке қол 
жет кіз сем деген үміті бар. Аудан ор
та лығындағы мектептер ге жә не мек
тепке дейінгі меке мелерді серти фи
катталған өніммен қам туға да ынталы. 

«Кәсіп бастау үшін қомақты қаржы керек деп тартынамыз. 
Шын мәнінде олай емес. Қазір идеяңды игілікке айналдыруда, 
бизнес-жоспар жасап, оны жетілдіруде мемлекет көмекке келеді. 
Тек алға ұмтылыс, санаға сілкініс керек». Бұл – Сырдария ауданы, 
Шіркейлі ауылының тұрғыны Айдарбек Байсейітовтің пікірі. Іс 
бас таушы кәсіпкер биыл мемлекеттік бағдарлама көмегіне жүгініп, 
530 мың теңге көлемінде қайтарымсыз несиеге қол жеткізген еді. 
Қуаныштысы, қолда барын ұқсата білді. Шағын наубайханасына  
қажетті құрал-жабдық сатып алып, бизнесін береке көзіне айнал-
дырды. 

Мөлдір ҚАЛЫМБЕТ.СБ

А.Байсейітов, кәсіпкер:

ЖАЛЫН ЖІГЕРЛІ 
ЖАҚСЫГҮЛ

Өмірге құштар жан. Басықара ауылының тұрғыны, жеке 
кәсіпкер Жақсыгүл Жадырасынмен тілдесуден соң осындай ой 
түйгенмін. Ешкімнің намысына тигіміз келмейді. Десе де түрлі 
сылтаумен (тұрақты жұмысым жоқ,  тағы  басқа) отбасының 
берекесін қашырып жүрген кейбір азаматтарды көргенде өзегіңді 
өрт шалғандай күй кешесің. Сондайда тағдыр тезіне мойымаған 
Жақсыгүл сияқты рухы мықты жандардың айналаңда барын 
білгенде ортайған көңілің бұлттан шыққан күндей жадырап сала 
береді. Тебірене түсіп «жігерің жасымасын, іске сәт!» дегенді іштей 
қайталайсың.            

Жұмабек ТАБЫНБАЕВ.СБ

Қай істі болсын ұршықша иі
ріп әкететін әйелдердің тынды рым
дылығы, тиянақтылығы мен ұқып
тылығы өз алдына, жаңа заманға 
бей ім делгіштігі мен із денгіштігі де 
қадірін еселей түс кендей. Нәзік жан
дылардың іскерлігі өздері қолға алған 
істен көрініс табады. Олар еліміздің 
әлеуметтікэкономикалық дамуы, 
өркениетті ел болуы жо лын да еңбек 
етіп, Қазақстан ның өсіпөркендеуіне 
сүбелі үлес қосып жүр. Өзіміздің ауда
нымыздан да әртүрлі кәсіп көзін ашып, 
зор еңбекпен ел ықы ласына бөленіп 
отырған аналар аз емес. Солардың бірі 
– бүгінде ауданымызға аты кеңінен та
нымал «Талапкер» ЖШС директоры, 
кәсіпкер Раушан Ақышева. 

Ол 1982 жылы Алматы қа ла
сындағы жеңіл өнеркәсіп техникумын 
технолог мамандығы бойынша бітіріп, 
осы салада тех нолог, цех меңгерушісі, 

ин же нер қызметіне дейінгі бас
палдақтардан өтті. Уақыт өте «Та
лапкер» серіктестігін құрып, ха лық 
сұранысына орай жұмыс жүргізіп 
келеді. 

– Әрине, алғашқы жылдары 
біршама қиындық болды, бірақ 
ұжыммен бірлесе кү ре се жүріп, 
мекемені тұрақты бір жолға қойдық. 
Бейнетсіз еш теңе де болмайды. Бірақ 
бізді осы қиын кезеңдерден алып шық
қан «қалайда халыққа қыз мет көрсетіп, 
ел үдесінен шы ғамыз» деген сенім 
мен алға қой ған үлкен мақсатымыз 
бол ды. Қазіргі таңда тігін машина
ларының барлығы заманауи үлгімен 
жабдықталған. Алдағы уақытта кәсіп 
көлемін кеңейтіп, тағы да тұрмыстық 
қызмет түр лерін қоспақпыз, – дейді 
мекеме директоры Р.Ақышева. 

Қазіргі күнде «Талапкер» ЖШС
да 10 адам жұ мыс істейді. Оның 

ішінде тігін шілер, әсіресе осы са
лада біраз жыл еңбек атқарған 
тәжірибелі қызметкерлер бар. Ме
кемеде талаптарға сай етіп жасалған 

киім үлгісінің барлық түрлерін сәнді 
етіп тігу, заманауи үлгідегі жалюз 
түрлерін, тұрмысқа қа жетті басқа да 
өнімдерді дайын дау цехтары қазіргі 
таңда халық қа сапалы қызмет көрсетіп 
ке леді. 

– Мекемеде 2025 жылдан бері 
тігінші болып келе жатқан С.Қа
рабаева, Г.Досманова және басқа да 
қызметкерлер сұраныс берушілермен 
тікелей жұмыс жа сап, көңілінен 
шығатын киім дерді өлшеппішу және 
тігу мен айналысады. Киім тігуге 
құл шыныс танытып, арнайы оқып 
жүрген жас студенттер тәжірибе жи
нап, ұлттық құрақ көрпеше, ұлттық 

ою ойылған киімдер тігуді үйретіп 
шеберлігін шың дап жатырмыз, – дейді 
мекеме басшысы. 

Серіктестік жылданжылға өндір

ген өнімін және халыққа қызмет көр
сету сапасын өсіруде. Аудандық ау
рухана, мектептер мен балабақшалар, 
тағы басқа мекемелермен келісім шарт 
жа сасып, сапалы жұмыс жасап келеді. 
Осындай тынымсыз еңбек етіп жүріп, 
бұл ұжым толағай табыстар мен үлкен 
жетістіктерге қол жеткізді. Атап ай
тар болсақ, 1998 жылы «Астана» 
медалімен, «Қазақстан Республикасы 
Тәуелсіздігіне 10 жыл» мерейтойлық 
медалімен, Қазақстан Республика
сы Прези дентінің «Құрмет грамо
тасымен», Қазақстан Респуб ликасы
ның Экология және қор шаған ортаны 
қорғау министрі Айткүл Самақованың 

«Әйел бас қарған үздік мекеме» дипло
мымен, Қызылорда облысы әкімінің 
«Жылдың үздік кәсіпкері» дипломда
рымен марапатталды. Сондайақ, 2002 
жылдан бастап үш жыл қатарынан 
бірінші орын иеленіп, облыс әкімінің 
2006 жылғы «Қазақстан үздік тауар
лары» байқауының «Алғыс хатын» 
алды. Бұл әйел заты үшін біраз қажыр
қайрат көрсетіп, табандылық танытып, 
төзімділік талап ететін үлкен еңбекпен 
жететін жетістіктер. 

Ал 2007 жылы «Талапкердің» 
абыройын тағы бір үлкен жетістік 
асқақтатты. «Қызылорда облы
сында шағын кәсіпкерлікті дамы
ту саласындағы жетістіктері үшін» 
көрмеконкурсында се рік тестік 
басшысы «Үздік әй ел кәсіпкері» 
номинациясы бой ынша жеңімпаз 
атанып, арнайы дипломмен марапат
талып, ба ғалы сыйлыққа ие болды. 
Ас тана қаласында өткен «Алтын сапа» 
байқауынан жүлделі оралып, «Үздік 
кәсіпкер» номинациясын иеленді.

Н.ҚАЗБЕКОВ,
журналист.

Жалағаш ауданы.

Әйел – отбасының ұйтқысы, шаңырақтың берекесі ғана емес, 
шаруашылықтың қай саласында болсын, өзінің лайықты бағасын 
алып жүрген еңбеккер. Бүгінгі қоғамдағы шаруашылықтың 
қай-қайсысында болсын әйел қолының таңбасы барына 
сүйсінесің. Әлбетте, бұл – жаңа заманның тың талаптарының 
көрінісі. Әйелдердің қабілеті мен қарымы, ой-өрісі мен іскерлігі, 
еңбекқорлығы қашаннан жоғары бағаланады. «ТАЛАПКЕРДІҢ» 

ТАБЫСЫ

– Ғалымбек Жақсылықұлы, 
кә сіпкерлікті дамытуға қатысты 
Жол даудағы жаңалықтарды әріп-
тес теріңіз қалай қабылдады?

– Біз үшін көптен күткен жаңалық – 
салық амнистиясының енгізілуі. Енді 
кәсіпкер салықтың негізгі қаржысын 
төлесе, айыппұл мен өсімпұлын төле
мейтін болды. Бұл кәсіпкерлер үшін 
таптырмас қолдау.

Сондайақ «Бизнестің жол карта
сы» бағдарламасының 2025 жылға 
дей ін ұзартылып, жыл сайын 30 
млрд теңгеден қаржы бөлінетіні жаңа 
жұмыс орындарының, кәсіпкерлік 
нысандарының ашылуына сеп бола
ды. Мемлекет басшысының Жолдау
да жергілікті тауарөндірушілерді 
қолдау, өнім өндіретін кәсіп иелерінің 
тауарларын кеңінен қолдануға шақы 
руы да біздің кәсіпкерлердің жұмы
сына жаңа дем, леп берері сөзсіз.

– Өңірдегі кәсіпкерлікті да-
мыту бағытындағы шаралар жұ-
мыс сыздар мен өз-өзін өнімсіз жұ -
мыспен қамтыған азаматтарды 
экономикаға тартуға ықпал етеді.  
Жыл басында бұл саланы өркен-
детудің жол картасы әзір ленді. 
Оған барлық көзден 32 млрд теңге 
қаржы қарастырылды. Жаппай 
кәсіпкерлікті дамыту  үшжыл ды-
ғының өту барысына қандай баға 
берер едіңіз?   

– Кәсіпкерлерге қолдау көрсету 
мақсатында үлгілі бизнесжоспар
лар, нақты алгоритмдер, барлық 
264 елді мекенге жауапты лауазым
ды тұлғалар бекітілді.  Мемлекет те 
жаңадан ашылған және микробизнес 
субъектілеріне өтеусіз мемлекеттік 
гранттар беріп, микронесиелер арқы
лы қаржылай қолдау көрсетуде.

«Бизнестің жол картасы» бағ дар 

ламасы шеңберінде жұмыс сыздар
дың, жастардың, ерекше қажет
ті  лік тері бар азаматтардың жаңа 
биз  несидеяларын іске асыруға жал
пы сомасы 200 млн теңге құрайтын 
224 мемлекеттік грант бөлінді. Бұған 
қоса, «Еңбек» нәтижелі жұмыспен 
қамту және жаппай кәсіпкерлікті 
дамыту» бағдарламасы шеңберінде 
де жалпы сомасы 97,4 млн теңге құ
райтын 405 мемлекеттік грант беру 
бой ынша жұмыстар жүргізілуде. 
Өтеусіз грант есебінен жыл соңына 
дейін 1005 тұрақты жұмыс орнын 
ашу жоспарлануда. 

Кәсіпкерлердің алған несиелерінің 
сыйақы мөлшерлемесінің бір бөлігін 
субсидиялауға 900,2 млн теңге бөлін
ді. Жыл басынан бері 4,1 млрд теңгені 
құрайтын 83 жоба мақұлданып, суб
сидия қарастырылды. Жыл соңына 
дейін кемінде 10 млрд теңге несиені 
субсидиялау көзделуде.

Кәсіпкерлерге қолдау көрсету 
тек қаржылай қолдаумен шектеліп 
қалып жатқан жоқ. Кәсіпкерлер па
латасы кәсіпкерлік негіздерін оқыту 
бойынша «Бастау» және «Бизнес
кеңесші» жобаларын іске асыруда. 
Бұл жобаларға тұрғындар тарапынан 
қызығушылық бар. Екі жыл ішінде 
5063 адам оқу оқып, өз істерін ашты.

– Кәсіпкерлік палатасының 
жер гілікті тауарөндірушілерді 
қол    дауда атқаратын жұмысының 
жау   ап кершілігін Елбасы Жолдау-
ында жүктелген міндет одан әрі 
салмақтандыра түскені сөзсіз. Бұл 
бағытта осыған дейін атқарылған 
шаралар жемісін берді ме?

– Сатып алудың жылдық жоспары 
100 млн теңгеден асатын ірі құрылыс 
нысандарына жүйелі түрде талдау 
жүргізілуде. Жуырда 35 ірі құрылыс 
объектісіндегі жергілікті өнім үлесін 
анықтау үшін талдау жүргізілді.  

Оларға 16,7 млрд теңгеге (54,5%) 
отандық тауар өндірушілердің өнімін 
алуға ұсыныс берілді. Барлығы 9,2 
млрд теңгеге 600 келісімшарт жа
салды. Тауарөндірушілермен, құры

лыс мекемелерімен кездесулер өткі
зіліп, меморандумдар жасалды. 
Құ рылыс материалдарын өндіретін  
кә сіпорындар реестрі жергілікті атқа
рушы органдарға, жобалау және са
раптама ұйымдарына жолданды.

– Қазір қолда тоғыз айдың 
қорытындысы бар. Сондықтан рес-
ми статистикаға да тоқталғанымыз 
жөн болар. Шағын және орта 
бизнестің экономикадағы үлесі ту-
ралы не айтасыз? 

– Бүгінгі күні облыста 40988 
шағын және орта кәсіпкерлік субъек
тісі жұмыс жасауда. Өткен жылмен 
салыстырғанда 11,3%ке артып отыр. 
Бұл – республикалық өсімнен 2,7 есе 
жоғары көрсеткіш. Біздің өңір ақпан 
айынан бастап жаңа кәсіпкерлік 
субъектілерін құру бойынша респуб
ликада көш бастап тұр.

Статистикаға жүгінсек, биылғы 
жылдың бірінші тоқсанында шағын 
және орта кәсіпкерлік саласында 
84250 адам жұмыс жасайды. Өсім 
бар. Жыл соңына дейін кемінде 90 
мың адамға жеткізу жоспарлануда. 

–  Жер телімін алу үшін өтетін 
аук циондар туралы ақпаратқа қол 
жеткізе алмай жүрген кәсіпкер-
лердің шағымдары былтырдан 
бе рі шешімін тапты. Республика-
да бірінші болып жер телімдеріне 
арналған аукциондар кәсіпкерлер 
палатасының алаңында өтетін бол-
ды. Биыл мұндай аукциондар жал-
ғасып жатыр ма?

– Бірінші жартыжылдықта 
өт кі зіл ген 5 аукцион бойынша бар
лығы 300 өтініш қабылданды. 116 
жер учаскесі, оның ішінде 103 жер 
учаскесі уақытша өтеулі жер пай да
лану құқығымен, ал 13 жер учас кесі 
жеке меншікке сатылды. Осы тә
жірибені аудан әкімдіктері де енгізуге 
ниет білдіруде.

Әңгімелескен 
Гүлжазира ЖАЛҒАСОВА,

«Сыр бойы». 

МЕМЛЕКЕТ ҚОЛДАУЫ 
МЕРЕЙІМІЗДІ ӨСІРДІ

Жыл басында аймақта жарияланған жаппай кәсіпкерлікті дамыту үшжылдығының алғашқы 
белесі қорытындыланар уақыт таяп келеді. Бұл саланың тағы бір жаңалығы –  Елбасы өз Жол-
дауында «Бизнестің жол картасы» бағдарламасы 2025 жылға дейін ұзартылып, жыл сайын 30 
млрд теңгеден қаржы бөлінетінін айтты. Осыған орай кәсіпкерліктің кең қанат жаюына серпін 
беретін кезеңнің өту барысы, Жолдаудағы салық жеңілдігі, жергілікті тауарөндірушілерді қолдау 
бастамаларының өңірдегі кәсіпкерлерге тигізер әсері туралы бірнеше сауалымызды облыстық 
кәсіпкерлер палатасының директоры Ғалымбек Жақсылықовқа қойған едік.  

Біз 2010 жылдың өзінде «Бизнестің жол картасы – 2020» 
бағдарламасын іске қостық. Өңірлерге жұмыс сапарым барысында 
мұның тиімділігіне көз жеткіздім. Бағдарламаның қолданылу мерзімін 
2025 жылға дейін ұзарту керек. Осы бағдарламаны жүзеге асыру үшін 
жыл сайын қосымша кемінде 30 миллиард теңге бөлуді қарастыру 
қажет. Бұл 3 жыл ішінде қосымша кемінде 22 мың жаңа жұмыс орнын 
ашуға, 224 миллиард теңге салық түсіруге және 3 триллион теңгенің 
өнімін өндіруге мүмкіндік береді.

«Қазақстандықтардың әл-ауқатының өсуі: табыс пен тұрмыс 
сапасын арттыру» атты Елбасы Жолдауынан.

«Ózіńe sene basta!» – ózgelerge úlgі

«БІЗДІ ДЕМЕУ ҚАНАТТАНДЫРДЫ»

САПАР БАСЫ – 
СЕКСЕУІЛ

Аудан орталығынан шығып, 
Сексеуілге жол тарттық. Соңғы жыл-
дары көркейе түскен кенттен «Бозой-
Бейнеу-Шымкент» мұнай құбыры 
өтсе, одан әрірек халықаралық «Ба-
тыс Еуропа-Батыс Қытай» автокөлік 
жолы жатыр. Ел экономикасының 
күретамыры саналатын – теміржол 
мен вагон жөндеу депосы да осы 
кенттің басты ажары. Олай дейтініміз, 
тұрғындардың 70 проценті осы салада 
жұ мыс істейді. Түтін саны 2200-ден 
асып жығылатын тіректі елді мекенді 

ара лап жүріп, көз жеткізгеніміз, 
Арал дың әлеуметтік-экономикалық 
да муында мұндағы бюджеттік ме-
кеме лерден бөлек, теміржол мен 
жеке кәсіпкерлердің салмағы орасан 
екенін байқадық.

МҰНДА
«МЕГА» БАР

Расымен, кей аудан орталығынан 
табыла бермейтін мұндай сауда 
орталығын Сексеуілден көрдік. Жер-
гілікті кәсіпкер Мейрамбек Таласов 
орталықты осы жылы халық игілігіне 
пайдалануға берген. Нысанның ашы-
луына өз қаражатынан 150 милли-
он теңге жұмсаған. Ғимараттың екі 
жақ бетінде сауда дүкендері бар. Ал 
екінші қабатында түрлі тұрмыстық 
зат сататын 44 сауда нүктесі, бірінші 
қабатында балаларға арналған ойын-
сауық алаңы орналасқан. Бүлдіршінін 
ерткен мұндағы ата-аналар арнайы 
мерекелерде, аптаның демалыс 
күндері осында табылып жатады. 
Кенттің кәсіпкерлік ісі жөніндегі ма-
маны Гүлназ Жүсіпованың айтуын-
ша, «Нәтижелі жұмыспен қамту және 
кәсіпкерлікті дамытудың 2017-2021 
жылдарға арналған бағдарламасы» 
аясында «Бизнес-кеңесші» курсын 
11 азамат оқып бітірсе, оның бесеуі 
өз жобасын қорғап шыққан. Бір аза-
мат 1 миллион 500 мың теңге грант 
ұтып алған. Биыл 14 тұрғын «Бастау-
Бизнес» курсын оқуға ниет білдірген. 

Соның ішінде 10-ы оқуын бітіріп, 3 
адам өз жобасын қорғап, несие алған.

Кенттегі кәсіпкерлік саласында 
азаматтардан бөлек, жас аналар да, 
мүмкіндігі шектеулі тұрғындар да 
бар. Мысалы, 3-ші топ мүгедегі Елу-
бай Төремұратов 1 жарым миллион 
теңге грант жеңіп алып, оған жаттығу 
залын ашып отыр. Кенттегілердің 
жұмыстан тыс уақытын тиімді 
өткізу мақсатында ашылған кешенде 
оқушылардан бөлек, теміржолшылар 
да жаттығады.

Кентте кәсіпкерлік тізгінін ұста-
ған жас аналардың бірі – Гүлзия Сақ-
тағанова. Біз айтып өткен «Нәтижелі 

жұмыспен қамту және кәсіпкерлікті 
дамытудың 2017-2021 жылдарға 
ар нал ған бағдарламасы» аясында 
«Бизнес-кеңесші» курсын бітіріп, 
жо басы жақсы бағаланған. Қазір 
24 жастағы жас кәсіпкер 1 жарым 
миллион теңге қайтарымсыз неси-
еге кілем жуу орталығына қажетті 
құрал-жабдықтарын алуда. Бұрын 
бұл қызметті аудан орталығынан ғана 
көретін сексеуілдіктер жергілікті 
жерде мұндай нысанның ашылуын 
қуана құптап отыр. Жалпы айтқанда, 
кенттегі кәсіпкерлер саны жыл ба-
сында 395 болса, қазір 421-ге жетіпті. 
Осы жылы кәсіпкерлер арқылы 5 ны-
сан ашылып, жергілікті 21 тұрғын 
жұмыспен қамтылған.

ОЙСЫЛҚАРАНЫҢ
ОРНЫ БӨЛЕК

Аралдың қыр жақтағы ауылда-
рынан Ойсылқараның тұқымын жиі 
көресіз. Мұндағы жұрт үшін түйе 
мал шаруашылығында маңызды рөл 
атқарады. Кент әкімі Сәкен Мыр за-
ғазиевтың мәліметінде жылқы мен 
мүйізді ірі қарадан гөрі өркешті жа-
нуардың саны көп екенін байқадық. 
Сексеуілдің өзінде, жылқы мен сиыр 
2000-ға жуық болса, түйе саны 3 жа-
рым мыңға жеткен. 4000-ға жуық уақ 
мал бар. «Арал Ырысы» бағдарламасы 
арқылы кәсіпкер Нұрдәулет Текеба-
ев 107 түйе, 32 бас жылқы, 14 сиыр 
алуға 43 миллион теңге алған. Сек-
сеуіл кәсіпкерлері етінен бөлек, емдік 

қасиеті мол шұбаты мен шудасы ел 
арасында сұранысқа кеңінен ие түйе 
шаруашылығын дамытуда алда тұр.

ШЫНЫҒАМ 
ДЕСЕҢ...

Кентте №20 аудандық балалар 
мен жасөспірімдерге арналған  спорт 
мек тебі бар. 2018 жылдың 8 мау-
сымында облыс әкімі Қырымбек 
Көшербаевтың қатысуымен салта-
натты түрде ашылып, пайдалануға 
беріл ген бұл мектепте болашақ  чем-
пиондар жаттығып жүр. Чемпион 
демекші, Сыр аймағының намы-
сын қорғап жүрген талантты ұлдар, 

грек-рим күресінен Қазақстан чем-
пионы Әділет Ақабай мен еркін кү-
рестен жүлдегер Аяр Кенжеев осы 
Сексеуілдің тумасы. 

– Мектепте 726 бала бар. 6 спорт -
тық топ жұмыс жасайды. Мұның ішін-
де бокс, қазақ күресі, еркін және грек-
рим күресі, волейбол, тоғызқұмалақ 
сияқты спорт түрлері енеді. Жалғыз 
бізде ғана емес, Тоқабай, Шижаға, 
Жақсықылыш, Қаратерең, Бек-
бауылда біздің штаттағы арнайы 
жаттықтырушылар жұмыс жасап 
отыр. Оқу орнының ашылғанына жыл 
болмаса да біздің шәкірттер облыс, 
республикада топ жарып жүр, – дейді 
спорт мектебінің оқу ісі жөніндегі 
орынбасары Жетпісбай Қорғанбаев.

Ел азаматтарының жастар 
тәрбиесінде көрсетер бұдан өзге 
өнегесі көп. Кентте тәрбиелік мәні зор 
шаралар жиі атқарылады. Біз барған 
уақытта ауыл ағалары жастардың 
басын қосып, бейіт маңына тазалық 
жүргізіп, сыртын қоршап жатыр 
екен. Дін мен дәстүрді құрмет тұтқан 
жастар ауыл ортасындағы бос алаңды 
темірмен қоршап, тал-теректер 

отырғызып, саябаққа айналдырған. 
Кенттегі жастар көшбасшысы 
Ақтілек Есеев өз қатарластарының 
уақытын тиімді өткізуге бар жағдай 
жасалғанын айтады. Қарты бірлікке 
шақырып, еңбекке жұмылған бұл 
елдің ендігі базынасы – жолдың 
тегістелуі мен ғасырға жуық тари-
хы бар ескі ғимаратта орналасқан 
25 орындық ауылдық аурухананы 
жаңарту. Шойын жол жиегіндегі 
орналасқан шаруасы жайлы елдің  
тілегін қойын дәптерге түртіп қайт-
тық. Алда Қарақұм сапары. 

ҚАРАҚҰМ-АЙ, 
ҚАРАҒЫМ-АЙ!

Таң біліне сала Жақсықылыш пен 
Тоқабайдың үстін асып, Қарақұмға 
табан тіредік. Негізгі бағыт – 
Қарақұмның орталығы Абай ауылы, 

ондағы жаңа теміржол станциясы. 
Әрі «Қарақұм-ай дегенше, қарағым-
ай десеңші» деген бұрынғының сөзі 
де есте. Тарихты ақтарсақ, Қарақұм 
өңірінде ХІХ ғасырдың аяғы мен ХХ 
ғасырдың басында әр жерде малшы 
ауылдар қоныс тепкенге ұқсайды. 

Малдан өзгені кәсіп қылу бұл жердің 
табиғатына келмейтіні де белгілі. 
Кезінде мыңғыртып мал айдаған 
миллионер ауылдың тірлігі бүгінде 
де мығым. Оған себеп те жоқ емес. 
Тоқсаныншы жылдары басқа ел 
үдере көшіп жатқанда, бүтін қалпын 
сақтап қалған бірден-бір ауыл осы. 
1957 жылдан бері қарай «Қарақұм» 
совхозы болып, мал шаруашылығы 
өркендеген мұндағы қалың жұрттың 
қабағы жадыраңқы. Орталықтан 
жүз шақырым шалғайда орналас-
са да теміржол келгелі түтін саны 
көбейе түскен. Орталығы Абай ауы-
лы деп аталатын Қарақұм округінің 
аймағына Ерімбетжаға мен Көкаша 
елді мекендері кіреді. 15 мыңға 
жуық ұсақ малы, 13 мыңнан аса-
тын ірі қарасы бар. Ауыл бизнесінің 
тізгінін ұстағандардың дені осы 
шаруашылықтың айналасында. Мұн-
да да басым көпшілігі ірі қара өсіруді 
мықтап қолға алғанға ұқсайды. Был-
тыр да, биыл да ауылдағы көп те-
ген азамат кәсіпкерлік негізде оқуға 
ықылас танытып, өтініштері қа был -
данған. Мысалы, өткен жылы ауыл 
тұрғыны Нүркен Мамитанов «Қы-
зылорда өңірлік инвестиция орта-
лығы» арқылы жылқы өсіруге 6 
миллион теңге несие алып, 22 бас 
жыл қы сатып алған. Бүгінде кәсіпкер 
жеке қаражатына 100 басқа арналған 
бордақылау алаңын салған. Үш адам-
ды тұрақты жұмыспен қамтып отыр-
ған кәсіп иесі алдағы уақытта жер-
лестеріне тойхана да салып бермек. 

Ауыл азаматымен ажарлы екенін 
ескерсек, Қарақұмнан шыққан ұл 
мен қыздың туған ауылын түлетудегі 
еңбегін айтпай кетпесек болмас. 
Талғат Назаров, Әділхан Жұқашов, 
Нұрлан Мұсаев, Жаңабай Балкенбаев, 
Берік Жандәулетов сынды азаматтар 
өз ауылының тұрақты қолдаушысына 
айналған. Мұндай игі істердің басын-
да қарақұмдық Абай Қазбектің есімі 
ерекшеленіп көрінеді. Ол туған ауы-
лына өз қаражатына мешіт салып бер-
ген. «Өтеп ишан» атындағы Алланың 
үйі ауылдағы айшықты орынның бірі 
болып тұр. Мұнан өзге мектеп пен 
балабақша, жаңа емхана, интернат 
пен почта үйі тұрғындарға тұрақты 
қызмет көрсетіп келеді.

ҚОСКӨЛ МЕН 
СЕКСЕУІЛДІҢ

АРАСЫ
Басты тіршілігі мал шаруашылығы 

болған қарақұмдықтардың өміріне 

соңғы жылдары соны жаңалық келді. 
Бұл ауылдың үстімен 2014 жылдың 
21 тамызында алғашқы пойыз жүрді. 
Ақтаудағы теңіз порты арқылы ба-
тыс өңір мен Азия елдері арасындағы 
қашықтықты орта есеппен 600 

шақырымға қысқарту және шет ел-
дермен транзиттік жүк көлігін арт-
тыру мақсатында салынған «Бейнеу-
Сексеуіл-Жезқазған» шойын жолы 
ауыл өміріне серпіліс әкелді. Елдің 
батыс өңірлеріне жүктердің тікелей 
тасымалын құруды көздейтін жаңа 
теміржолмен күнара 1 жолаушы-
лар пойызы мен 10-15 жүк пойызы 
тұрақты қатынауда.  

– Абай станциясының қарақұм-
дықтар үшін маңызы ерекше. 
Жастарға жұмыс орындары табыл-
ды. Бір ғана Сексеуіл мен Қоскөлдің 
арасындағы бекеттерде 500-ге жуық 
қызметкер бар. Ал біздің стан-
ция бөлімінің өзінде сексеннен аса 
теміржолшы болса, оның 40-тан 
астамы Қарақұмның азаматтары. 
Жұмысшылардың басым көпшілігі 
жастар, – дейді станция бастығы 
Нұрлан Шүренов. 

Қарақұмда қазір 80-ге жуық от-
басы нәпақасын теміржолдан тауып 
жүр. Биылдың өзінде негізгі және 
орта мектепті бітіруші түлектердің 
біразы осы салаға қызығушылық 
танытқан. Нұрболат Төрежанов, 
Гүлзия Досқожаева сияқты жас ма-
мандар экономика күретамыры са-
налатын теміржолдың туған жердің 
үстімен өтуін зор қуанышқа балайты-
нын жеткізді. 

– Азық-түлікті қысты күні аудан 
орталығынан таситын біздің ауыл 
тұрғындары бұл күндері пойызбен 
тұрақты қатынайды. Бұл әсіресе, 
қыстағы жол қатынасы қиындау 
уақытта тиімді. Қыстық отын – 
көмірді де тікелей Жезқазғаннан 
келетін жүк пойызы арқылы аламыз. 
Бұрынғыдай аудан орталығынан 
тасымаймыз.  Жастарға тұрақты 
жұмыс көзі табылды, – дейді байла-
ныс механигі Гүлзия Досқожаева. 

Жиырмадан енді асқан теміржолшы 
қыздың сөзінің жаны бар. Теміржол 
келгелі тіршілік те өзгерген. Алдағы 
екі жылда жұмысшыларға қызметтік 
үй, Абай станциясына сервистік 
орталық, поч та қызметі, халыққа 
кассалық кызмет көрсету орталығы 
ашылмақ.

ҚАРАҚҰМҒА
КЛУБ КЕРЕК

Ауылдағылармен әңгіме үстінде 
Қарақұмға клубтың керегі де айты-
лып қалды. Елді мекендегі мәдениет 
ошағы 80-ші жылдардың ортасында 
көкөніс сақтайтын қойма болып ашы-
лып, кейіннен жазғы клубқа айналды-
рылыпты. Бертін келе төбесі жабы-
лып, жан-жағы бітелгенмен мәдениет 
ошағының жағдайы аса мәз емес екені 
байқалады. Ауылдағылар түрлі шара-
ларды әлі күнге апатты деп танылған 
осы клубта өткізіп жүр. Жаңа кәсіпті 
игеріп, теміржол саласының қыр-
сырын меңгере бастаған ауыл жа-
стары бұл тілегіміз де көп ұзамай 
ескерілер деген сенімде.

ШАЛҒАЙДАҒЫ АУЫЛДЫҢ
ШАРУАСЫН ТҮЛЕТКЕН ШОЙЫН ЖОЛ

ÓRKEN

Соңғы кітап үш тілде: ағылшын, 
орыс, қазақ тілдерінде жарық көрді. На ғи 
Ілиясовтай ауыл Қазақстанда өте сирек. 
Осындай ауылды еліміздің басқа өңір
лерінен келген қонақтарға, шет ел ден кел
ген қонақтарға таныстыру авторлардың 
кітапты үш тілде шыға руының себебі еді.

«Менің Отаным – Қазақстан» серия
сы бойынша жарияланатын кітаптардың 
негізгі міндеті – әрбір қазақстандыққа 
өзі туған өлкесінің тарихын, табиғатын, 
өсімдіктері мен жануарлар дүниесін, 
сол өлкенің әр тарихи кезеңдердегі жай
күйін таныстыру және өңірден шыққан 
көрнекті тарихи және саяси тұлғалардың 
өмірі мен еңбек жолын үлгі ету. 

«Менің Отаным – Қазақстан» серия
сымен профессор Б.Кәрібозұлының 
ғы лыми жетекшілігімен шығып келе 
жатқан бұл кітаптарды орта мектеп 
бағ дарламасына енгізіп, факультатив 
сабақтарда оқушыларға оқыту бүгінгі 
күні аудандық оқу бөлімдері мен 
мектептердің кезек күттірмейтін шаруа
сы екені  түсінікті болса керек.

Президент Н.Ә.Назарбаев «Қазақ
стан  дықтардың әлауқатының өсуі: та
быс пен тұрмыс сапасын арттыру» атты 
күні кешегі Жолдауында: «Өз жеріңді 
танып, біл!» жаңа бастамасы аясында 
еліміздің өңірлері бойынша жаппай мек
теп туризмін қайта жаңғырту керек» деп 
айтып өтсе, «Менің Отаным – Қазақстан» 
сериясымен шығып жатқан кітаптарды 
бұл мақсатқа да тиімді пайдалануға бо
лады.

Биылғы жылы Қызылорда облы
сындағы аудандардың құрылғанына 90 
жыл толып отыр. Осы мерейлі мере ке 
аясында «Менің Отаным – Қазақстан» 
сериясымен тағы бір кітап  жарыққа 
шықты. Қорқыт ата атындағы Қы
зылорда мемлекеттік университеті ға
лым дары Б.Кәрібозұлы, Ж.Сыдықова, 
Ә.Тәжекеевтер  дайындаған бұл жолғы 
кітап Қармақшы ауданына арналды. 
«Қармақшы» деген атаумен жарық 
көрген кітап ауданның ежелгі заманнан 
қазіргі күнге дейінгі тарихын түгендеген, 

табиғаты мен тіршілік дүниесіне кеңінен 
тоқталған, Қармақшы топырағының 
қасиетін арттырған жырау лық өнердің 
бастауы саналатын Қорқыт ата тура
лы және аспан мен жерді жалғаған 
«Байқоңыр» жайлы жанжақты қамтыған 
тұңғыш толыққанды еңбек болып отыр.

Кітап мазмұны бес бөлімнен тұрады. 
Бірінші бөлімде Қармақшы жерінің 
ежелгі тарихы мен табиғигеографиялық 
ерекшеліктері қамтылса, екінші бөлім 
Қармақшы топырағының ортағасырлық 
тарихына, археологиялық және архитек
туралық ескерткіштеріне, аудан террито
риясындағы киелі орындарға арналған. 
Сонымен қатар, бұл бөлімде қасиетті 
Қармақшы жерінен шыққан көрнекті 
тұлғалар, яғни, батырлар, билер, діни 
ағартушылар мен киелі жыраулық өнерді 
ұрпаққа мұра еткен күміс көмей жырау
лар жайлы мол мағлұмат берілген. 

«Кеңестер кеңістігіндегі кезең» 
деп аталатын үшінші бөлім 70 жыл
дан астам үстемдік еткен кеңестік 
жүйенің тұсындағы аса ауқымды тари
хи оқиғаларды қамтиды. Тарих үшін аз 
ғана уақыт болғанымен, осы 70 жыл
дан сәл ғана асатын уақыт елдің тарихи 
жадында өшпестей із қалдырған түрлі 
оқиғаларға толы болды. Жүгі ауыр 
бұл бөлімде аудан территориясының 
әкімшіліксаяси құрылымы жайлы 
мағлұматтар, 1916 жылғы ұлтазаттық 
көтеріліс кезінде Қармақшы ауданынан 
майданның қара жұмысына алынғандар 
туралы мәліметтер, 1917 жылғы қос 
төңкеріс кезіндегі аудан халқының 
жағдайы, жаңа жүйенің халықтың қалай 
қарсы алғандығы туралы ақпараттар жи
нақталған. Сонымен қатар Кеңес өкі
метінің солақай саясатының зардаптары: 
тәркілеу мен күштеп ұжымдастырудың 
аудан көлеміндегі нәтижелері Қызылорда 
облыстық архиві мен Қызылорда 
облысының қоғамдықсаяси тарихының 
архиві материалдары негізінде ашып 
көрсетілген. 

Осы бөлімде алғашқы құрылған кол
хоздар тарихымен қатар XX ға сыр дың 

30жылдары Қазақстанға күштеп қоныс
тандырылған корей шаруашылықтары, 
оларды орналастыру мәселелері ту
ралы нақты ақпараттар берілген. Ұлы 
Отан соғысы жылдарындағы Қармақшы 
халқының еңбек майданындағы ерен 
ерліктері және ер азаматтармен бірдей 
ел игілігіне қызмет еткен қызкелін
шек тер мен әйеланалар туралы, Жо

салы механикалық зауытының соғыс 
жылдарындағы рөлі мен маңызы жайлы, 
майданнан аманесен елге оралып, еңбек 
даласының батырларына айналған май
дангер азаматтар туралы деректер де осы 
бөлімнің үлесінде. 

19501980 жылдар аралығындағы ау
дан халқының тұрмыстіршілігі, саяси
әлеуметтік дамуы, жаңадан құрылған 
сов хоздар, ауыл шаруашылығы мен 
мал шаруашылығының қарқынды көр
сеткіштері, білім беру мен денсаулық 
сақтау саласының халжағдайы, үлгілі 
шопандар мен егінжай ерлері, үздік 
ұстаздар мен дәрігерлер және мәдениет 
саласының қызметкерлері жайлы да жан
жақты баяндалған. 

Тәуелсіздік жылдарына арналған 
төртінші бөлімде Қармақшы ауданының 
жаңа саяси белестегі алған асулары, 
ауыл шаруашылығын дамытуда қол 
жеткізген жетістіктері, экономикалық
әлеуметтік даму көрсеткіштері 
көрсетілген. 90жыл дардың басындағы 
дағдарысты еңсерудегі шаруашылықтар 
мен аудан басшыларының қарымды 
қызметтері мен аудандағы әр саланың: 
білім беру, денсаулық сақтау, құрылыс, 

жастар саясаты, мәдениет және спорт 
саласы, халыққа қызмет көрсету, жұ
мыс пен қамту сынды т.б. салалардағы 
мәселелердің жүйелі түрде жолға қойы
лып, оңтайлы шешілуі туралы айтылған. 
Ел тәуелсіздігінің айшықты көріністері 
болып табылатын әрбір ауылдардағы, 
аудан орталығындағы халық игілігіне 
ұсынылған түрлі әлеуметтік нысандар 
жайлы ақпараттар мен фотосуреттер 
ұсынылған. 

Қармақшы ауданының территория
сында әлемге әйгілі екі нысанның ор
наласқандығы белгілі. Оның бірі – тұтас 
түркі әлеміне ортақ Қорқыт атаға ар
налып салынған кешен болса, екіншісі 
– адамзат баласын ғарышқа аттанды
рып, аспан мен жер арасын жалғаған 
«Байқоңыр» ғарыш айлағы. Қорқыт ата 
жатқан жер түркі жұртының рухани 
дүниесінің орталығы болса, қазіргі тех
нология дамуының озық жетістіктерін 
көрсететін «Байқоңыр» ғарыш кешені 
 ауданның ғана емес, Қазақстанның да
муында ерекше маңызға ие тұғырлы ны
сандар. Кітаптың «Қасиетті қос тұғыр» 
деп аталатын бесінші бөлімі Қорқыт 
атаға және Байқоңырға арналған. Бұл 
бөлімнен әрбір оқырман Қорқыт ата мен 
оның мұралары туралы, қорқыттану мен 
Қорқыт ата ескерткіштер кешені жай
лы, Байқоңыр ғарыш айлағының тарихы 
мен қазіргі дамуы туралы толыққанды 
мағлұмат ала алады.

Қармақшы топырағынан шыққан 
Ұлы Отан соғысының батырлары, Со
циалистік Еңбек Ерлері, ауданның атын 
әлемге, қала берді елімізге паш еткен 
әдебиет пен білім, медицина салала
рынан шыққан қармақшылық тұлғалар 
«Қармақшы қаһармандары» деп атала
тын арнайы айдарға топтастырылған.

Кітапта деректермен нақтыланған 
мәтіндер архивтерден, баспасөзден 
және жеке қорлардан алынған және 
арнайы түсірілген фотосуреттермен 
толықтырылған. 

Көпшілікке ұсынылған «Қармақшы» 
кітабы осы ауданның тарихына, әлеу
меттікэкономикалық дамуына, рухани 
дүниесіне қызығушылық танытқан әрбір 
оқырманға нақты және мол мағлұмат 
беретін жинақ екендігі сөзсіз. Бұл еңбек 
– Елбасы Н.Ә. Назарбаевтың «Болашаққа 
бағдар: рухани жаңғыру» мақаласынан 
туындайтын міндеттерді жүзеге асыруға 
арналған нақты ісәрекеттің көрінісі. 
Кітапты дайындаған авторлар мен оның 
жарық көруіне қолдау көрсеткен Қар
мақшы ауданы басшылығының еңбектері 
ақталып, аталған еңбек көпшілік көңі
лінен шығады деген сенімдеміз. 

Профессор Б.Кәрібозұлы бастаған 
Қорқыт ата атындағы Қызылорда 
мемлекеттік университетінің ғалымдары 
алдағы уақытта Арал және Жалағаш ау
дандарына арналған осындай мазмұнды 
кітаптарды дайындауды, сонымен қатар, 
«Менің Отаным – Қазақстан» сериясы 
аясында жарық көрген кітаптар негізінде 
облыстың даму тарихына арналған 
кітаптар әзірлеуді жоспарлап отыр. 

Сәтбай ДАСТАН, 
тарих ғылымдарының 

докторы, доцент.

Қорқыт ата атындағы Қызылорда мемлекеттік университеті 
жанындағы «Қорқыттану және өлке тарихы» ғылыми-зерттеу 
институтының ұйымдастыруымен Астана қаласындағы «Фолиант» бас-
пасынан «Менің Отаным – Қазақстан» сериясы бойынша Қызылорда 
облысының аудандары мен Қызылорда қаласы туралы кітаптар 
шығару қолға алынған болатын. Бүгінгі күнге дейін аталған серия бой-
ынша бірнеше кітап жарық көрді. Оның алғашқысы 2011 жылы Сырда-
рия ауданына арналып шығарылған «Сырдария» кітабы (Б.Кәрібозұлы, 
А.Әбілов, Н.Мыңжас, С.Тайман, Ғ.Тұяқбаев) болса, оның ізін ала 
2013 жылы «Қазалы» (Б.Кәрібозұлы, Ж.Сәдуақасұлы, Н.Мыңжас, 
С.Тайман), 2015 жылы Қызылорда қаласына арналған «Қызылорда» 
(Б.Кәрібозұлы, М.Аңсатова, У.Ибраев) және Жаңақорған ауданына 
арналған «Жаңақорған» (Б.Кәрібозұлы, Х.Тұрсын, С.Тайман), «Нағи 
Ілиясов және Абзал и К» (Б.Кәрібозұлы, К.Сарышова, Б.Ахметбек) 
кітаптары дайындалып, көпшілікке ұсынылды.

ӨЛКЕТАНУҒА ҚОСЫЛҒАН 
ҚОМАҚТЫ ҮЛЕС

Автолавкашының негізгі міндеті 
шопандарға қызмет ету болғынымен, бұл 
әкеміз ферма тұрғындарын да саудамен 
түгел қамтып отырды. Күллі ауылдың 
керекжарағын қойын дәптеріне тізіп 
жүретін. Сонадайдан келе жатқан «ГАЗ
53» автодүкенін көрген адам қажетім 
өтелді деп қуанатын.   Ол кезде бүгінгі 
мол шылық қайда, ауылда айдан айға 
қантшайы жетпейтін кісілер де тұрды. 
Бір жылы Сәрсенбай деген әкеміз қайтыс 
болып, Әбекең сол кісінің ассадақасын 
өзі көтерді. Не жағдай болса да жұрт осы 
кісімен ақылдасатын, анығырақ айтқанда, 
ауылдың әкесіне айналған адам еді. 

«Сұлутөбе сауда мекемесінің авто
дүкеншісі Ә.Мәмбетов жыл ішінде 204 
сом орнына 222,5 мың сомға сауда жасап, 
мін дет темесін 111,5 процентке асыра 
орындаған». Бұл – 1970ші жылдардағы 
аудандық баспасөз  беттерінен ұшырасқан 
деректер. Біздің біраз зерттеуімізде дәл 
осындай көрсеткіш басқалардан кездес
кен жоқ.  

Қыста малшылар арасы 1015 
шақырым жерлерді қыстайды. Жазда 100 
шақырымнан асып, Сарысуға шығады. 
Сырда да, қырда да қасқайып жатқан қара 
жол жоқ. Бірақ таныған кісіге жердің ой
қыры тегіс, алысы жақын. Бұл кісінің 
автолавкасы жолда қалып, шопанның 
қажетін жеткізе алмаған кезі болмайды. 
Сол кезде бір ферманың өзінде 20 отар 
қой бар. Бұл – жүзге жуық жанның тамағы 
мен киімі, талғамтаразысы осы кісінің 
мойнында деген сөз. Соның бәрін Әбілда 
Мәмбетов еңбек тәртібін қадірлей біл
генінің, әрбір малшыны өз жақынындай 
сыйлағанының ар қасында орындап отыр
ды. Ол кісі әр тұтынушысының қа жет 
за тын тауып әкелу үшін жанын салатын. 
Орталық сауда қой масындағылар Әбе
кеңді көр генде жоқ деп айта алмайтын. 

Автолавкашы 1975 жылы «Еңбектегі 
ерлігі үшін» медалін, одан соң оныншы 
бесжылдық қортындысымен «Құрмет 

бел гісі» орденін алғанда ауылдың бір 
ақсақалы: «Жұрт саудадан сотталып 
жатқанда орден ал ған жалғыз адам осы» 
– деп таң даныс білдіріпті. Айтса айт
қандай, кеңес заманында сауда қызметі 
өте қиын іс болатын. Бес тиын үшін 
жауапқа тартылғандардың болғаны рас. 
Сонда бұл кісі пұл сұрап, тиын санап 
тұрмай, ақшасы бардың да, жоқтың да  
қажетін қалай тауып беріп жүрген? Бұған 
«кереңді естіртіп, мылқаумен сөйлесетін» 
ерекше қабілет, ерен адамдық қасиет 
керекті. Әбілда ағаның бойынан осының 
бәрі табылды. 

1979 жылдан бастап, бес жыл 
қатарынан «Аудан чемпионы» де
ген атақтың қызыл желегін иығынан 
шешпеді. Тұ тынушылар одағының рес
пуб  ликалық, облыстық басшылығы бер
ген мақтау қағаздары мен жүлделері де 
жетерлік. Бұл заманындағы нағыз еңбек 
адамына берілетін атақтар еді.

Әбілда әкеміз әңгімені шебер айта
тын.  

Бір күні, осыдан жетісегіз жыл 
бұрын, әкемізбен ауылдан қалаға қарай 
бірге шықтық, бір көліктің ішінде келе 
жатырмыз. 

– Соғысқа дейінгі жыл дардың бір 
оқиғасын айтайын, – деп ағамыз әңгіме 
бастады. – Ол заманда бригадир дегенің 
үлкен бастық, ақ дегені – алғыс, қара 
дегені – қарғыс. «Құмшығанақ» колхо
зында Бектай деген бригадир болған. 

Бүкіл жұртты бір бишікпен айдаған сол 
Бектай бір күні егіс басында менің ше
шем Күлбатпаны қамшымен тартып 
жіберіпті. Мұны шешем әкеме айтып 
келген. Әкем Асан өте мінезді кісі еді. 
Кешқұрым қолына бір жуан кеспелтек 
ұстап, Бектайдың үйіне барады. 

– Бір ауыз сөз айтайын, сосын ұра бер, 
аға, – депті ашулы әкемді көріп сескенген 
Бектай.

– Ал, айт!
– Бір әйел алдым, ол да өлген ағамдыкі 

еді. Екінші әйелім де біреудің жесірі, 
қыздай алып жатқаным жоқ. Ертең ағам 
өлсе, осы жеңгемді мен алмай кім алады, 
ақыры мен алатын болсам, қазірден бас
тап қамшыма үйрене берсін дегенім еді 
ғой, – депті. 

Сонда әкем кеспелтегін лақтырып 
тастап, жерге бір түкіріп бұрылып жүре 
беріпті. Міне, бұл – уәжге тұру. Уәжге 
тұру, сөзге тоқтау дегенің адамның ең 
биік қасиеттерінің бірі. 

Әбілда әкемнің осы әңгімесі есіме 
жиі оралады, әсіресе орынды сөзге қонақ 
бермейтіндермен қатар отырғанда. 

Жақсыдан шапағат деген, бұл үйге 
адам көп келетін, отанасы Оразкүл 

апаның қо лы қонақ күтуден босамай
тын. Самаурыны қашан көр сең су алып 
тұратын, оты өшпей тін. Би түсетін үй 
еді. Шаруа шылық аралаған басшылар 
осы шаңырақтан дәм тататын. Ауылға 
ат басын тіреген игіжақ сылар сол үйдің 

қонағы бо ла тын. Бірде бір ағамыз 
маған былай деді: «Күн жауып 
тұрған, май топырақ илеген қа
мырдай болды. Біз Әбекеңнің 
үйіне түстік. Батпаққа бірді бат
қан етігімізді есік алдына қал
дырдық.  Қазан көтеріліп, қона 
жат тық. Азанда тұрсақ, аяқ киі
міміз жоқ. Сырттан қарап жүрміз, 
сөйтсек, Оразкүл бәрін айнадай 
қылып жуып, пештің үстіне кеп
тіріп қойыпты». 

Бүгінде бұл әулеттің бала
лары да отбасынан көрген осы 
тәрбиелерін жалғап, қоғамның 
әр қиырында жүр. Үлкенді сый
лау, қонақ күту, көптің ортасы
нан табылу – олардың салтына 
айналған. «Ата көрген оқ жонар» 

дейтін мақалдың төркіні осы болар.
Жолды да, жөнді де білетін сол кісілер 

бүгінде арамызда жоқ.
Ісінен бұрын санасы жаң ғырған нағыз 

ізгі қасиет тердің адамы Әбілда әкелері
міздің замандастары екенін енді сезініп 
жатқан жайымыз бар. 

Ауыл ақсақалдары ағамызға «қалқам», 
«қарағым» деумен өтті. Өзі көпке қалқан 
болды. Олай дейтін де себебіміз, сол 
әкеміз бар жиған беделін ауылдың 
абыройына жұмсаған. Ұрысқанды 
татуластырған, бұ зықты тезге салған. 
Абақтыға жабылайын деп тұрған адам
дарға ара түскен. Ел ішінде не болмай
ды. Бір жылы жастық пен мастықтың 
буы алып, бірбіріне мылтық кезеген 
жігіт тердің арасына осы Әбілда әке ба
рып көлденең киліккен. «Бір мылтықтың 
аузына жүз кісі сыяды» деген, сонда 
ол азамат тардың амандығы үшін жүз 
адамның орнына бір өзі тұрған.  

Жарықтық, туған жерінің түлеп
өскенін көріп, тәуелсіздік жылдары 
зейнетте болған аға мыз белі бүгілмей, 
тұлғасын тік ұстаған күйі 76 жасында 
өмірден өтті.  

ЕЛДІҢ 
«ҚАЛҚАМЫ», 
ЕРДІҢ 
ҚАЛҚАНЫ

ХАБАРЛАНДЫРУ
Қызылорда қаласының жеке нотариусы Суйеубаева Лаззат Сахит

жановна 2018 жылдың  3 тамызында  қайтыс болған, Қызылорда қа
ласы, Көктөбе 101, №12 үйдің №39 пәтерінде тұрған азамат Аеке нов 
Абдикаримның атынан мұралық істің ашылғанын хабарлайды. 

Мұрагерлер болса, мына мекен-жайға хабарласуын сұраймыз: 
Қы зыл орда қаласы, Мұратбаев көшесі №18, тел.: 8 (7242) 23 68 13, 
8 702 383 70 17.

ХАБАРЛАНДЫРУ
“ЭлектроТехнология” ЖШС жанындағы оқу орталығы ақылы негізде 

“Электр жабдықтарына қызмет көрсетуші және жөндеуші электромон
тер” және “Электрогазбен дәнекерлеуші” мамандықтары бойынша қысқа 
мерзімді курсқа оқушылар қабылдайды. Мекен-жайы: Қызылорда 
қаласы, Хон Бен До көшесі, 12. Байланыс тел.: 87774571959.

(БСН 030840005738 Қызылорда қалалық әділет басқармасында 2012 жылдың 27 тамызында тіркелген).

Қорқыт ата атындағы Қызылорда мемлекеттік университетінің 
ректораты мен ұжымы «Математика және қолданбалы механика» 
кафедрасының аға оқытушысы, экономика ғылымдарының кандидаты 
Жайнаған Тастанбекқызы Жалбыроваға әкесі

Тастанбек Әнуарбекұлы Жалбыровтың
қайтыс болуына байланысты қайғысына ортақтасып, көңіл айтады.

***
«ПетроҚазақстан Құмкөл Ресорсиз» акционерлік қоғамының 

әкімшілігі мен кәсіподақ комитеті Құмкөл кенішіндегі газды пайдаға 
жарату цехының 5разрядты машинисі Бақытбек Жаппаровқа апасы 

Бибігүл Сейітованың
дүниеден озуына байланысты қайғысына ортақтасып, көңіл қосын 
білдіреді.

Densaýlyq

Облыс көлемінде 1 қазаннан 
бастап жылдағы дәстүр бойын
ша тұмау мен жедел респира
торлыви  русты инфекциясына 
қарсы егу жұ мыстары жүргі
зілуде. 

Егу жұмысының барысын бі
лу мақсатында қаладағы ең ірі 
ем деу, алдын алу мекемесінің 
бірі – №3 емхана мамандарымен 
ха барласқан едік. 

Белгілі болғанындай, мұнда 
биылғы жоспарға сай 6500  до
за вакцина бөлініп, 15 қазан 
аралы ғын да 2115 адамға екпе 
жүргізілген. Ма  ман  дар егу 
нау қанының бі рін  ші желтоқ
сан ға дейін жал ға  са ты нын 
айтты. Сондайақ, тұмау жыл 
сайын түрін өзгертіп отыра
тын дықтан, оған қар сы егілетін 
препараттардың күші бір жылға 
дейін әсер етеді екен. Сонымен 
қатар, шығарылған күн нен ба
стап бір жылға дейін жарам
ды. Жалпы дәрігерлер, тұ мауға 
қарсы егілген адам егер ауы
ра қалса инфекция жеңіл өте
тінін, асқы нулардың азая тынын 
айтады. Бүгінде тұр ғын дарға 
Ресейдің «Гриппол» вак ци насы 
егілуде.

Жалпы, биылғы маусымға 
облыс бойынша 66,5 млн теңге 
бөлініп, 88300 доза вакцина са
тып алынды. Ол былтырғы жыл
мен салыстырғанда 3,4 есеге 
артық. Яғни, 20172018 жылғы 
эпидмаусымда 19,4 млн теңгеге 
21666 доза вакцина алынған бо
латын.  

Тұмау мен ЖРВИдің алдын 

алу мақсатында емханада бір 
қатар шаралар қолға қолын ған. 
Мәселен, мұнда дене қызуы кө
терілген, аталған ауру түр леріне 
тән белгілері бар нау қас тарды 
арнайы «фильтр» каби нетінде 
бөлек қабылдау жүргізіп, әр са
ғатқа бөлінген кесте бойынша 
дәрігерлер алғашқы көмек көр
сетіп, ем тағайындайды. Меди
цина қызметкерлерінің жеке бас 
гигиенасын сақтау үшін сұйық 
сабынмен, шынтақ дозаторы
мен, салфеткамен, бір реттік 
бет  перде және қолғаптармен 
жет кілікті қаматамасыз етілген. 
Ем хана тарапынан ЖРВИ және 
тұмаумен науқастанғандарды 
ер те анықтау, уақытылы есепке 
алу мақсатында кіреберіс есік 
алдында орналасқан анық та
малық бөлім медбикесі әр бір 
қаралушыдан аталған ау  ру
ларға тән белгілердің баржо 
ғын сұрап, егер қандай да бір 
шағымы болса, бірден бір реттік 
бетперде беріп, фильтр ка би
нетіне жолдайды және сол жер
де барлық емдеусауықтыру 
шара лары жүргізіледі. 

Мамандар аталған ауру
лар дың белең алатын уақытын 
қазаннан басталып сәуір айының 
аяғына дейін жалғасатынын ай
тады. Мұ ны медицина тілімен 
айтқанда эпи демиологиялық 
мау сым дей ді. Ал қаңтар айы
нан басталып ақпанның аяғына 
дейінгі аралықта аурушаңдық 
өршиді деп болжануда. Ендеше 
алдын алған абзал. 

Күннің салқындап, ауа райының құбылуы түрлі 
жұқпалы аурулардың өршуін қоздырады. Әсіресе, тұмау 
мен жедел респираторлы-вирусты инфекциясы үшін 
қолайлы кезең. Сондықтан аурумен күрес шараларын 
қолға алу маңызды болмақ.

Айнұр БАТТАЛОВА.СБ

ЕКПЕНІҢ ДЕ ЕМІ БАР

Кешегі кеңес заманындағы шаруашылықтардың өсіп-өркендеуіне, 
елдің дамуына атсалысып, атағы шыққан қаншама еңбеккер кісілер 
болды. Сондай жандардың бірі Шиелі ауданы «Тартоғай» қой 
совхозының фермаларында автодүкен меңгерушісі болып қырық жыл 
қызмет еткен Әбілда Мәмбетов еді. 

Дүйсенбек АЯШҰЛЫ.СБ

«Қызылорда облысының мәдениет, 
архивтер және құжаттама басқармасы» 
мем лекеттік мекемесі, Қызылорда об-
лысы, Қызылорда қаласы, Қорқыт ата 
көш., құрылыс 78, пошта индексі 120014 
мекен жайда орналасқан «Қызылорда 
облы сы ның мәдениет, архивтер және 
құжат тама бас қармасының «Қызылорда 
облыстық халық шығармашылығын да-
мыту және мәдени-продюсерлік орталығы» 
коммунал дық мемлекеттік қазыналық 
кәсіпорынның басшысы бос лауазымына 
конкурс жариялайды.

Негізгі функционалдық міндеттері:
Кәсіпорынның өндірістік, әкімші лік

шаруашылық және қаржылықэконо мика лық 
қызметіне басшылық жасайды, ұйым мүлкін 
сақтау мен тиімді пайдалануды бақы лауды 
жүзеге асырады;

Кәсіпорын қызметінің стратегиясын 
анықтайды;

Облыс бойынша мәденидемалыс 
ұйымдарының қызметтерін үйлестіреді;

Шығармашылық, әдістемелік, мәдени
ағартушылық жұмыстарды жүзеге асыру
ды, сыбайлас жемқорлыққа қарсы ісқимыл 
бағытындағы жұмыстарды ұйымдастырады; 

Байқаулар мен фестивальдарды, халық 
шығармашылығының байқауларын, көркем
өнерпаз жетекшілерінің семинарларын ұй ым
дастыруды және өткізуді қамтамасыз етеді; 

Көркемөнерпаздар ұжымдарының жұ
мыс тарын бақылауды жүзеге асырады; 

Білікті мамандарды әдістемелік құрал
дар, сценарийлер, репертуар жасауға, осы 
материалдарға пікір жазу және көркем
өнерпаздар ұжымына шығармашы лық 
көмектер көрсету жұмыстарына тартады; 

Жоспарлар, бағдарламалар мен жобалар
ды жасау мен жүзеге асыруға басшылық ете
ді, қызмет саласында олардың орындалуы 
жөнінде құрылымдық бөлімшелердің жұмы
сын үйлестіреді;

Мамандарға кәсіби шеберліктерін арт
тыру үшін жағдайлар жасайды, жұмыс
керлердің шығармашылық бастамаларын ын
таландырады;

Ұйым қызметкерлерінің өндірістік және 
еңбек тәртіптерін, еңбек қауіпсіздігі және 
еңбекті қорғау, өрт қауіпсіздігі талаптарын 
сақтауларын бақылайды;

Шарттар жасайды және бұзады, мәміле
лер жасайды, сенімхаттар береді, қажетті 
есептемелерді ұсынуды қамтамасыз етеді, 
бұйрықтар шығарады, сотта, мемлекеттік 
органдарда және өзге ұйымдарда мүліктік 
мүдделерін қорғайды және өкілеттік етеді.

Өз құзыреті шегінде Қазақстан Респуб
ликасының заңнамасында және мекеме 
жарғысында көзделген өзге де функцияларды 
жүзеге асырады.

Білуі тиіс:
1995 жылғы 30 тамыздағы Қазақстан 

Республикасының Конституциясын, 2008 
жылғы 4 желтоқсандағы Қазақстан Респуб
лика сының Бюджет кодексін, 2015 жылғы 
23 қарашадағы Қазақстан Республикасының 
Еңбек кодексін, Қазақстан Республикасының 
2006 жылғы 15 желтоқсандағы «Мәдениет 
туралы», 2015 жылғы 18 қарашадағы «Сы
байлас жемқорлыққа қарсы ісқимыл туралы», 
1996 жылғы 10 маусымдағы «Автор лық құқық 
және сабақтас құқықтар туралы», 2011 жылғы 

1 наурыздағы «Мемле кеттік мүлік туралы», 
2015 жылғы 4 желтоқ сан дағы «Мемлекеттік 
сатып алулар туралы» заңдарын.

Конкурсқа қатысушыларға қойыла-
тын негізгі талаптар: 

«Білім», «Өнер» немесе «Гуманитарлық 
ғылымдар» мамандықтар тобы бойынша неме
се «Қызмет көрсету» мамандықтар тобының 
«Мәденитынығу жұмысы» маман дығы бой
ынша жоғары (немесе жоғары оқу орнынан 
кейiнгi) бiлiм және мемлекеттiк органдар мен 
ұйымдарда мамандық бойынша басшылық ла
уазымдарда 5 жылдан кем емес жұмыс өтiлi.

Құжаттар қабылдау мерзімі: конкурс 
өткізу туралы хабарландыру соңғы жария
ланған күннен бастап күнтізбелік 15 күн. 

Құжаттар Қызылорда облысының мәде
ниет, архивтер және құжаттама басқармасы, 
120003, Қызылорда қаласы, Бейбарыс сұлтан 
көшесі, құрылыс 1 (Облыстық мекемелер үйі), 
3қабат, №332бөлмеде қабылданады. 

Анықтама алу үшін телефондары: 8 
(7242) 60-54-84, 8 (7242) 60-53 -03.

Конкурсқа қатысу үшін қажетті 
құжаттар: 

1) конкурсқа қатысу туралы өтініш;
2) мемлекеттік және орыс тілдерінде 

түйіндеме;
3) еркін нысанда жазылған өмірбаян;
4) білімі туралы құжаттардың көшір

мелері;
5) еңбек кітапшасының (ол болған кезде) 

немесе еңбек шартының көшірмесі не соңғы 
жұмыс орнынан жұмысқа қабылданғаны 
және еңбек шартының тоқтатылғаны туралы 
бұйрықтардың көшірмелері;

6) «Денсаулық сақтау ұйымдарының 
бастапқы медициналық құжаттама нысан
дарын бекіту туралы» Қазақстан Республи
касы Денсаулық сақтау министрі міндетін 
атқарушысының 2010 жылғы 23 қарашадағы 
№907 бұйрығымен (Нормативтік құқықтық 
актілерді мемлекеттік тіркеу тізілімінде 
№6697 болып тіркелді) бекітілген нысан бой
ынша денсаулық жағдайы туралы анық тама.

Конкурсқа қатысушы өзінің біліміне, 
жұмыс өтіліне, кәсіби даярлық деңгейіне 
қатысты қосымша ақпаратты (біліктілігін арт
тыру, ғылыми дәрежелер мен атақтар беру, 
ғылыми жарияланымдар туралы құжаттардың 
көшірмелері, сондайақ бұрынғы жұмыс 
орнының басшылығынан ұсынымдар және 
т.с.) бере алады.

Көрсетілген барлық құжаттар болған 
жағдайда, сондайақ тұлға Қазақстан Респу
бликасы Ұлттық экономика министрінің 
2015 жылғы 2 ақпандағы №70 бұйрығымен 
бекітілген Мемлекеттік кәсіпорынның бас
шысын тағайындау және аттестаттау жүр
гізу, сондайақ оның кандидатурасын келісу 
қағидаларының талаптарына сәйкес кел
ген кезде конкурстық комиссия құжаттар 
қабылдау аяқталған күннен бастап бес жұ
мыс күні ішінде құжаттар тапсырған тұл ғаны 
конкурсқа қатысуға жіберу туралы шешім 
қабылдайды. 

Конкурсқа қатысуға жіберілген тұлға
лардың тізімі бекітілгеннен кейін конкурстық 
комиссия конкурсқа қатысушылар ұсынған 
құжаттарды зерделейді және күнтізбелік 
он күн ішінде конкурсқа қатысушылармен 
әңгімелесу өткізеді.

Конкурстық комиссия.

ҚЫЗМЕТКЕ КОНКУРС



Қызылордада құстар әлемін зерттейтін 
ғалымдар санаулы. Солардың қатарына күні 
кеше Нұргүл Сиханова қосылды. 

Ол төрт жыл Татарстандағы Қазан фе-
дералды университетінің аспирантура-
сында оқыды. К.А.Тимирязев атындағы 
Ресей мемлекеттік аграрлық университет 
– Мәскеу ауыл шаруашылығы академиясы 
диссертациялық кеңесінің шешімімен биоло-
гия ғылымдарының кандидаты атанды. 

Төрт жылда тек теория қумай, Қаратерең 
ауылындағы (Арал ауданы) Кәрітұма көліне 
жиі барып тұрды. Сондағы құстардың саны, 
түрі, тегі, ортасы сияқты жағдайларды 
бақылауда ұстады. Диссертациялық 
жұмысын «Сырдария өзені атырауындағы 
көлдер жүйесінің қалпына келу аймағындағы 
орнитоценоздардың қалыптасуы» деген 
тақырыпта сәтті қорғады. 

– Нұргүл, Қызылордада қандай орнито-
логтар бар?

– Сыр өңірінің табиғатын биолог Ораз-
бай Қосанов, «Барсакелмес» қорығының ор-
нитофаунасын қорықтың ғылыми қызметкері 
Берік Қуандықов ағалар зерттеп жүр. Бірақ 
құстар дүниесін жануарлардан бөліп-жарып 
қарастыратындар жоқтың қасы. Ондай ғалымдар 
Алматы жақта жиі кездеседі. Мысалы, Анато-
лий және Виктория Ковшарь – әкесі мен қызы 
– орнитология саласының жілігін шағып, майын 
ішкен мамандар. 

– Биология сан салалы ғой, неге дәл осы 
орнитологияға қызықтыңыз?

– Бізде тек құстар әлемін зерттеумен айна-
лысатындар, жаңа айтқанымдай, некен-саяқ. 
Сол олқылықтың орнын толтырғым келді. 
Диссертация тақырыбын таңдау кезінде Та-
тарстанда білім алуымызға мүмкіндік жасаған 
Қорқыт ата атындағы Қызылорда мемлекеттік 
университетінің ректоры Қылышбай 
Алдабергенұлы «Қазақстанға қатысы, пай-
дасы болсын» деді. Ал Арал – теңіз жалғап 

жатқан Қазақстан мен Өзбекстанға ғана емес, 
бүкіл Орталық Азияға ортақ мәселе. Сырдария 
өзенінің арнасын реттеу және Солтүстік Арал-
ды сақтап қалу жобасының сәтті жүзеге асыры-
луы Кіші Аралдың деңгейін біршама көтеріп, 
теңізді аудан орталығына жақындата түсті. 
Теңіздің тартылуымен бірге кезінде қайтып кет-
кен құстар орала бастады. Осыны айтқанымда 
диссертациялық кеңес мүшелері «Арал әлі бар 
ма?» деген кейіппен таңырқай қараған. 

– Төрт жыл бойы тек теориямен шектел-
меген шығарсыз?

– Бұл кезең мен үшін ізденіске толы бол-
ды. Оның алғашқы жылында ғалымдардың 
еңбектерімен танысып, архив ақтардым. Дис-
сертациялық жұмыс тақырыбы Арал өңіріне бай-
ланысты болғандықтан, кейін жиі экспедицияға 
шығып тұрдық. Санап көрсем, 2014-2017 
жылдар аралығында осындай 13 экспеди-
ция ұйымдастырылған екен. Материалдарды 
жинақтап, статистикалық есептеу жүргіздім. 
Оның қорытындысы ғылыми мақалаларыма 
арқау болды. 

– Экспедиция дегенде, Қаратереңге барып 
тұрдыңыз ғой?

– Иә. Кәрітұма көлі осы ауылда орналасқан. 
– Жалғыз өзіңіз бе?
– Жолдасым екеуміз. Ол да – ғылым 

жолындағы азамат, Арал тақырыбына қатты 
қызығады. Маған көп көмегі тиді. 

– Қаратерең сапарынан не түйдіңіз?
– Бұл өзі – Аралдың территориясында 

болғанымен, Қазалыға жақын орналасқан ауыл. 
Екі ортаны көлікпен төрт сағатта жүріп өтесің. 
Бірақ жол жоқ. Мен зерттеген Кәрітұма көлінде 
2014-2017 жылдар аралығында құс атаулының 
70-ке жуық түрі тіркелді. Оның басым көпшілігі 

сулы-батпақты жерлерді мекендейді. Соңғы 
зерттеу нәтижесіне қарағанда, Сырдария 
өзенінің атырауы мен Кіші Арал теңізінде 250 
таксон кездеседі. Бір ғасыр бұрын Николай За-
рудный «Арал теңізінің құстары» атты ғылыми 
еңбегінде теңіздің шығыс жағалауы мен аралда-
рында, Сырдария атырауында авифаунаның 338 
түрін сипаттаған. Орнитологтардың есебінше, 
дүние жүзінде 8 500-ден астам құс тіркелсе, 
соның 500-ге жуығы Қазақстан аумағында 
ұшырасады. 

– Құстарды зерттеудің ерекшелігі неде?
– Құстарды бақылаудың өзі қызық. Мылтық 

асынған аңшы, қалтқы аңдыған балықшы 
сияқты екі көзің, бүкіл назарың құста ғана бо-
лады. Айырмашылығы, біздің қару – дүрбі мен 
фотоаппарат. Күннің ыстығында да, суығында 
да бақылауды тоқтатпайсың. Құстардың ба-
сым бөлігі таң алакеуімде және кешке күн 
ұясына батар сәтте қоректенеді. Түске дейін 
айналаны барлап, су құстары жүзіп серуендесе, 
құрлықтағы торғай тәрізділер бұтаққа қонақтап, 
құйқылжыта әндетеді. Талтүсте көбі демала-
ды. Тіршілік ырғағына сәйкес әр түрдің өзіне 

тән мекендеу ортасы болады. Кәрітұма көлінде 
шартты 7 бақылау нүктесі бар. Таң атқаннан 
ымырт үйірілгенге дейін осы нүктелерде зерттеу 
жүргізіледі.

– Нұргүл, «Қызыл кітап» құстарының 
қайсысы Кәрітұманы мекендейді екен?

– Құстардың ондай түрінен тек 5-ін көзім 
шалды. Олар – қарақұс, тарғақ, сұр тырна, 
қарабай және алакөз қара ала үйрек. Өте сирек 
кездесетін сұр тырнаның 7-і көл үстінен ұшып 
өткенде дереу объективке алып үлгердім. Бір 
мезетте 25-30 шақты қарабайды байқап қалып, 
мұны жақсылыққа жорыдым. «Қызыл кітаптың» 
құстарынан бөлек, қасқалдақтар топтаса ұшып 
бара жатты, көл шағын болса да айдынында 
6-7 аққу жүзіп жүрді. Өгізшағала деген құс бар 
ғой, орысшасы – хохотунья, солар сап түзеп  
әдемі болып ұшқанымен, басқа құстардың 
жұмыртқаларын жарып, балапандарын жеп 
кетеді екен. 

– Экспедиция кезіндегі қызықты оқиғалар 
туралы айтып берсеңіз...

– Айта берсе, қызық көп. Жолдасым екеуміз 
Қаратереңге ең бірінші барған кезде Анар деген 
мұғалімнің үйіне түстік. Ол кісіні анамыз бір-
екі рет көргені болмаса, жақын таныстығы жоқ 
екен. Соған қарамастан, бізді жылы қабақпен 
қарсы алып, қаншама күн қонақ етті. 2015 жылы 
Алматыда халықаралық орнитологиялық кон-
ференция өтті. Оған ғылыми жетекшім, био-
логия ғылымдарының докторы Ильгизар Рахи-
мов қатысты. Елге келіп тұрған соң ағайымды 
қоярда-қоймай Қаратереңге апардық. Ол кезде де 
Анар апаның үйінде болдық. Бұрыннан аралас-
құраластығымыз жоқ екенін естіген жетекшім 
үй иесінің қонақжайлылығына, кеңпейілділігіне 
қатты таңданды. Арал сапары аяқталған соң 

тездетіп Қызылордаға қайту керек болды. Орта 
жолға келгенде көлігіміз бұзылып қалмасы бар 
ма, енді қайттік?! Ұшақ уақыты – кешкі сағат 
7. Әуежайға жетуді уайымдап тұрғанда жолай 
бір көлік тоқтап, жүрізушісі бізді танымайты-
нына қарамастан, артық аккумуляторын беріп, 
«үһ» дедік. Мұны көрген ресейлік ғалым аң-таң. 
«Сонда қалай, тегін бере салды ма?» деп қояды 
ол. Ауыл адамдарының ақкөңілділігіне, даладай 
кеңдігіне қалада тұратын менің де ішім жылып 
қалды. 

– Нұргүл, ендігі мақсат қандай?
– «Ғылым кандидаты» дипломының қол-

ға тигенін күтіп жүрмін. Осыдан кейін де 
ғылым жолындағы ізденісімді тоқтатпаймын. 
Қызылорда қаласының, облысының, ірілі-ұсақты 
көлдердің орнитофаунасын зерттесем деймін.

– Мақсатыңызға жетіңіз!

Әңгімелескен 
Назерке САНИЯЗОВА,

«Сыр бойы».

Кеше А.Тоқмағамбетов атындағы 
мәдениет үйінде Қызылорда қаласының 
200 жылдығына орай Жалағаш 
ауданының өнер күндері өтті. 

Мерекелік шараға Сыр өңіріне жұмыс сапары-
мен келген «Нұр Отан» партиясы  Төрағасының 
бірінші орынбасары Мәулен Әшімбаев, облыс 

әкімі Қырымбек Көшербаев қатысты.
Аймақ тарихында Жалағаш ауданы алтын 

астық өндірумен абыройы аспандаған мекен. 
Айталық, аймақта Сыр маржанын өндіруде ау-
дан диқандарының еңбегі ерен. 

Көрнекті мемлекет және қоғам қайраткері 
Темірбек Жүргеновтің туған жері киелі өнерден 
де кенде емес. 

«Жалағаш – жырдың мекені» атты кон-
цертте «Алтын-арай» халық ән-би ансамблінің 

көркемөнерпаздары даласынан дән иісі аңқыған, 
ырысы артып, берекесі шалқыған Жалағаш 
жұртының керемет көңіл-күйін әсем ән-күймен 
жеткізді. Қазақтың күй өнерін насихаттап жүрген 
жас өнерпаздар Жасұлан Көпжасаров, Руслан 
Бурабай, сондай-ақ термешілер Айбек Есжанов, 
Көркем Сәндібек, Думан Ахметовтың өнеріне 
көпшілік қошеметпен қол соқты. Сондай-ақ, 
концертте «Ару аналар»   ансамблі, «Жігер» 
этно тобы, «Самғау» квартеті, талантты әншілер 
Қуантқан Мысатаев, Жасұлан Жәрменов, 
Әйгерім Ысқақова қазақ эстрадасының та-
нымал әндерін тамылжыта орындады. Өнер 
кешінің шымылдығы ақын әрі сазгер Елена 
Әбдіхалықованың «Қазақстан» әнімен жабылды.

Өнер мерекесіне жиналған қала тұрғындарын 
көшпелі көрмеге қойылған Жент қаласынан 
табылған жәдігерлер, Келте тонды Келмем-
бет батырдың ас ішкен ағаш табағы, Бұқарбай 
батырдың шашақты туы мен мөрі, батырларымыз 
беліне асынған  бес қарудың түрлері, сол дәуірде 
халықтың қолданысында болған тұрмыстық 
бұйымдар, сондай-ақ, К.Баталов, Б.Тұрабаев, 
Қ.Бегімсалов, М.Дүйсенбаев, С.Шахмұратов 
секілді жергілікті суретшілердің туындылары 
ерекше қызықтырды.

Сыр сахнасында – 
балалар мюзикліTabıǵat terezesі

Студия Елбасының «Бола-
шақ қа бағдар: рухани жаңғыру» 
бағ дарламалық мақаласының «Ру-
хани қазына» кіші бағдарламасы 
негізінде облыстық филармония 
жанынан ашылды. Жоба авто-
ры – филармония директорының 
орынбасары Әзиза Іздіқұлова. Ал 
қойылымның жарыққа шығуына 
«Рухани жаңғыру» бағдарламасын 
басқару жөніндегі жобалық кеңсе 
қаржылай қолдау көрсеткен. 
Кішкентай көрермендерге арнал-
ған алғашқы мюзиклдің атауы 
– «Таусылмасын ертегім». Режис-
сері – ҚР Мәдениет қайраткері 
Оңталап Нұрмаханов. 

– Мюзикл – әртүрлі оқиғалар 
кезек тесіп келетін кәдімгі өмір. 
Мұнда сырлы сөз де, ән де, қа-
зіргі заманғы ұжымдық би де, 
балет, акробатика, фокус сынды 
сахнаның ең сәнді көріністерін 
табуға болады. Ерекшелігі, драма, 
комедия, трагедияда мәтіндік сөз 
көптеу болса, мұнда баяндау аз, 
шығармадағы ойлар көбіне ән мен 
би арқылы жеткізіледі, – дейді ре-
жиссер.   

Жанрға сай шығарма жазуға 

жерлесіміз, қаламгер Тілеген 
 Бекарыстанов тәуекел еткен. Идея 
авторы Әзиза Іздіқұлова сцена-
ристке балалардың ұғынуына 
да, жаттауға да оңай қара сөзді 
ұйқаспен жазуды ұсынады. Ал 
мюзиклдің тартымды, ерекше 
болуының сыры – музыкасында. 
«Таусылмасын ертегім» үшін 10 
авторлық ән жазылып, арнайы са-
ундтрек дайындалған. Қойылым 
композиторы – Мұратжан Шом-
балов. 

Ал балаларға арналған мю-
зи клдің негізгі әртістері – бала-
лардың өзі. 

– Кішкентай көрермендер бір-
бірін тез ұғысады, оңай түсініседі. 
Сондықтан бұл туындыдағы 54 
кейіпкердің 41-ін балалар сомдай-
ды. Осы кезге дейін бірқатар ба-
лалар шарасында өнер көрсеткен 
«Әдемі» балалар музыкалық 
студиясының артистері де рөл ой-
найды. Ал басты рөлдерде – Сезім 
Қаһарман мен Еламан Серікұлы. 
Сезім – түрлі байқауларда жүл-
дегер атанған кішкентай әнші. 
Ал көңілді, елгезек бала Ела-
ман балаларға арналған туынды 
кезінде көрермендер арасынан 
көзге түсті. Біз оны кастингке 
арнайы шақырдық. Сондай-ақ, 

«Атамекен» отбасылық үлгідегі 
балалар ауылының оқушыларын 
да қойылымға қатыстыруды ой-
ладық. Қойылымдағы кішкентай 
артистердің төртеуі осы балалар 
ауылынан. Мүмкіндігі шектеулі 
бүлдіршіндерді де  актер қатарына 
қосуға талпыныс болғанымен, ар-
найы рөл болмады. Сондықтан 
бұл жағдай алдағы уақытта еске-
ріледі. Айта кету керек, ата-ана-
лар мен балалардың өнерге деген 
құлшынысы бізді қуантты. Екі ай 
мерзімдегі дайындық барысын-
да оқушылардың талабы жоғары 
екеніне көз жеткіздік. Бүгінде 
өнер студиясы, үйірмелер өте 
көп.  Бірақ үйірмедегі балалар-
ды бір алаңға жинап, бір сахнада 
қабілеттерін шыңдайтын қойылым 
жоқ. Олар көрермен алдында 
өнер көрсетуге үйреніп, өздерін 
шыңдауы керек. Сондықтан ба-
лалар студиясы – оларға үлкен 
мүмкіндік және шеберлік алаңы.

Бұл туындыда сондай-ақ, 
«Томирис» би ансамблі, «Сыр 
сандуғаштары» балалар вокал-
ды тобы, «Ай-ару» би тобы, 
«Балбұлақ» халықтық балалар 
би ансамблі, Қызылорда қалалық 
оқу-әдістемелік орталығының 
би үйірмесі өнер көрсетеді. 
Шығармашылық қолдау көр-
сеткен өнер ұжымдарына 
алғыс білдіреміз, – дейді Әзиза 
Іздіқұлова.

Ал көптен күткен мюзикл 24 
қазан күні сағат 11-де Н.Бекежанов 
атындағы облыстық драма теа-
трында сахналанбақ.

Мюзикл – сан алуан өнердің бір сахнада тоғысуы. Мұнда 
сиқырлы сөз өнері, опера, балет, акробатика бар. Жинақтап 
айтқанда, сан түрлі шығармашылық синтезі. Сондықтан бұл 
жанрға тәуекел ету де оңай емес. Батыста қанат жайған бұл 
жанрдың елге келгеніне де көп бола қойған жоқ.  Қызылордада 
алғаш рет осындай ерекше жанрда «Ля-ля-фа» балалар мюзиклі 
студиясы шымылдығын ашпақ.

СБ Айдана ЖҰМАДИНОВА.

№2 қалалық сотта  9 
айдың қорытындысына 
арналған баспасөз 
мәслихаты өтті. Сот 
төрағасы Айбек Әбу БАҚ 
өкілдеріне аталған мерзім 
аясындағы статистикалық 
есеп көрсеткіштерін 
баяндап, саладағы 
жаңалықтарды тарқата 
айтты.

Аталған сот осы жылдың 9 ай-
ында 554 істі қараған. Оның 115 
ісі медиация тәртібімен өткен. 

– Істі болғандардың 108-і 
әйелдер, оның 13-і кәмелет жасқа 
толмаған балалар болғандықтан 
жазасын өтеу уақыты кейінге 
қалдырылған. Айыппұл жазасы 
бойынша заңды күшіне енген 
айыптау үкімдерімен салынған 
барлық айыппұл – 51091635 теңге, 
сыбайлас жемқорлыққа байла-
нысты қылмыстық істерге орай 
45964250 теңге айыппұл салынды, 
– деді А.Әбу.

Өткен жылы ҚР Қылмыстық 

процестік кодексіне қылмыстық 
сот ісін қағаз және электронды 
түрде жүргізуге мүмкіндік беретін 
«Қылмыстық сот ісін жүргізу» 
бабы енгізілген. Осыған сәйкес, 
биыл 90 қылмыстық іс электронды 
түрде тіркелген. Сот төрағасының 
мәлімдеуінше, цифрлық формат 
ең алдымен адам құқығының 
қорғалуын күшейтеді. Мұнда 
барлық процесс алақандағыдай 
көрініп тұрады. Тәжірибе 

көрсеткендей, қағазбастылық 
азая ды.

Айта кету керек, жүргізілген 
талдауда адамдар көбіне ұрлық, 
алаяқтық және бөтеннің мүлкін 
тонау секілді қылмыстарды көп 
жасайтындығы анықталған. Әсі-
ресе, алаяқтық қылмысының өт-
кен жылмен салыстырғанда өскені 
байқалады. Мәселен, өткен жылы 
алаяқтық бойынша 86 іс қаралса, 
биыл 115-ке көбейген. 

Қылмыстық істер 
электронды форматта 
жүргізіледі

СБ Шынар БЕКБАН.

